
Жумладан, Олий Мажлис Қонунчилик палатаси депутати, 
O`zLiDeP фракцияси раҳбари Содиқжон Турдиев иштирокида-
ги ана шундай мулоқотлар Шаҳрихон туманидаги 10-мусиқа ва 
санъат мактаби, қишлоқ ва сув хўжалиги касб-ҳунар коллежи, 
«Мингчинор» маскани, «Қум озод диёри» фермер хўжалиги, 
шунингдек, Асака туманидаги Қадим иқтисодиёт, Асака озиқ-
овқат касб-ҳунар коллежлари ҳамда қатор МФЙ ва ҚФЙларда 
бўлиб ўтди.  

Туманлар ҳокимликлари, тижорат банклари вакиллари, 
ёшлар, тадбиркор ва фермерлар, маҳалла фаоллари, ёши улуғ 
нуронийлар, жами 1400 нафардан ортиқ киши таклиф этилган уч-
рашувларда Содиқжон Турдиев сайловчиларга мамлакатимизда 
амалга оширилаётган ислоҳотларнинг бориши, қабул килинган 
ҳужжатлар, хусусан, 2015 йилнинг 15 майида Президентимиз то-
монидан имзоланган «Хусусий мулк, кичик бизнес ва хусусий тад-
биркорликни ишончли ҳимоя қилишни таъминлаш, уларни жадал 
ривожлантириш йўлидаги тўсиқларни бартараф этиш чора-тад-
бирлари тўғрисида»ги   фармоннинг  мазмун-моҳияти хусусида 
ахборот берди.

Тадбирларда таъкидланганидек, ушбу ҳужжат республика 
иқтисодиётида хусусий мулкнинг ўрни ва ролини тубдан оши-
риш, тадбиркорлик йўлидаги тўсиқ ва чекловларни бартараф 
этиш, иқтисодиётда давлат иштирокини стратегик даражагача 
камайтириш, ялпи ички маҳсулотда чет эл инвестицияси улу-
шини изчил ошириш борасидаги ислоҳотларнинг мантиқий 
давоми бўлди.  Фармонда белгиланган вазифаларнинг ҳаётга 
татбиқ этилиши мамлакатимиздаги ишбилармонлик муҳитини 
янада яхшилаш, ишлаб чиқаришни ривожлантириш, аҳоли бан-
длигини таъминлаш ва реал даромадларини оширишга хизмат 
қилади.

Учрашувлар давомида С.Турдиев мамлакатимизда тадбир-
корликка катта эътибор қаратиш билан бир қаторда аграр соҳа-
ни ислоҳ қилиш борасида салмоқли ишлар амалга оширилаёт-
ганини таъкидларкан, айниқса, давлатимиз раҳбарининг 2012 
йил 22 октябрдаги «Ўзбекистонда фермерлик фаолиятини таш-
кил қилишни янада такомиллаштириш ва уни ривожлантириш 
чора-тадбирлари тўғрисида»ги фармони ушбу ҳаракатни си-
фат жиҳатдан янги босқичга кўтариш имкониятини яратганини 
эътироф этди. 

— Фармон талабидан келиб чиқиб, бир қатор қонунлар қабул 
қилинди, айримларига ўзгартиш ва қўшимлар киритилди. Бунинг  
самараси ўлароқ, кейинги икки ярим йил мобайнида фермер 
хўжаликларининг 62 фоизида қишлоқ хўжалик маҳсулотларини 
қайта ишлаш, сервис хизматлари кўрсатиш имконияти туғилди ва 
улар кўп тармоқли субъектга айлантирилди, — деди депутат. 

Талаба туманда 
катта янгилик 

қилмоқчи

«Муҳаббат 
боғи»нинг файзу 

баракаси

Электорат
билан

ишлашда
асосий куч

РЕКЛАМА 
ЎРНИДА

Тараққиёт ва 
фаровонликка 

йўналтирилаётган 
сармоялар

1 Австралия доллари 1941,72

1 Англия фунт стерлинги 3879,89

1 Дания кронаси 372,58

1 БАА дирҳами 690,94

1 АҚШ доллари 2537,54

1 Миср фунти 332,57

1 Исландия кронаси 18,87

1 Канада доллари 2037,36

1 Хитой юани 409,43

1 Малайзия ринггити 691,24

1 Польша злотийси 676,33

1 СДР 3528,44

1 Туркия лираси 952,92

1 Швейцария франки 2693,49

1 ЕВРО 2775,36

10 Жанубий Корея вони 22,84

10 Япония иенаси 204,51

1 Россия рубли 47,90 

1 Украина гривнаси 120,35

Ўзбекистон  Республикаси  Марказий  банки  ахбороти
Ўзбекистон Республикаси Марказий банки 2015 йил 2 июндан бошлаб валюта операциялари бўйича 
бухгалтерия ҳисоби, статистик ва бошқа ҳисоботларни юритиш, шунингдек, божхона ва бошқа мажбурий 
тўловлари учун хорижий валюталарнинг сўмга нисбатан қуйидаги қийматини белгилади:*)

*) Валюта қийматини белгилаш чоғида Ўзбекистон Республикаси Марказий банки мазкур валюталарни 
ушбу қийматда сотиш ёки сотиб олиш мажбуриятини олмаган.

Тошкентда Ўзбекистон Республикаси Президенти 
соврини учун тадбиркорлар, фермерлар 
ва ҳунармандлар ўртасида ўтказилаётган 
«Ташаббус-2015» кўрик-танловининг якуний босқичи 
бўлиб ўтди. «Туркистон» саройидаги икки кунлик 
кўргазма давомида иштирокчилар томонидан 
тайёрланган маҳсулотлар, етиштирилган мева-
сабзавотлар ҳамда юксак дид билан яратилган ижод 
намуналари ҳакамлар ҳайъати эътиборига ҳавола 
этилди. 
Ўзбекистон Савдо-саноат палатаси, Фермерлар 
кенгаши ҳамда «Ҳунарманд» уюшмаси томонидан 
қатор вазирлик  ва идоралар билан ҳамкорликда 
ташкил этилган мазкур кўрик-танловнинг туман 
(шаҳар) босқичларида 6228 нафар, Қорақалпоғистон 
Республикаси, вилоятлар ва Тошкент шаҳар 
босқичларида 544 нафар иштирокчи ўз омадини 
синаб кўрган бўлса,  14 нафар тадбиркор, 14 
нафар ҳунарманд ва 13 нафар фермер республика 
босқичида қатнашиш имкониятини қўлга киритди. 
Аҳамиятлиси, улар орасида  O`zLiDeP аъзолари 
талайгина.  
Ҳал қилувчи босқичда иштирокчилар «Йилнинг энг 
яхши тадбиркори», «Йилнинг энг яхши фермери» ва 
«Йилнинг энг яхши ҳунарманди», шунингдек, «Энг 
яхши ёш тадбиркор», «Энг яхши тадбиркор аёл», 
«Энг яхши инновацион лойиҳа», «Ёшларга энг кўп иш 
жойи яратган тадбиркор», «Энг яхши оилавий бизнес 
соҳиби», «Йилнинг энг яхши маҳсулоти», «Энг яхши 
экспортчи» каби ўндан ортиқ қўшимча номинациялар 
бўйича ўзаро беллашмоқдалар. Асосий йўналишларда 
ғолиб бўлганларга Президент совғаси — «Spark» 
автомобиллари  топширилади. 
«Ташаббус-2015» кўрик-танлови ғолиб ва 
совриндорларини тантанали тақдирлаш маросими 11 
июнь куни   бўлиб ўтади.

Очиқ ва 
ошкора 
мулоқотлар
Аввал хабар берганимиздек, ўтган 
ҳафтада парламент депутатлари ўз  
округларидаги сайловчилар билан 
учрашиб, асосий эътиборни электоратни 
қизиқтирган саволларга жавоб қайтариш, 
билдирилган таклифларни ўрганиш 
ва мавжуд муаммоларни ҳал қилишга 
қаратдилар

Миллий таомларимиз палов келаси йил БМТнинг Таълим, 
фан ва маданият масалалари бўйича ташкилоти — 
ЮНЕСКОнинг номоддий маданий мерослар рўйхатидан ўрин 
олиши мумкин.
Маълумотларга кўра, жорий йилнинг баҳорида икки давлат, 
аниқроғи, аввал Ўзбекистон, кейинчалик Тожикистон 
паловни Марказий Осиё халқлари маданий ҳаётида ўзига хос 
ўрин эгаллаган ноёб феномен сифатида нуфузли рўйхатга 
киритишни сўраб, ЮНЕСКОга мурожаат қилган.  
Шу ўринда муайян номоддий маданий меросни ЮНЕСКО 
рўйхатига киритиш бўйича қатор мамлакатлардан 
аризаларнинг келиб тушиши биринчи ҳолат эмаслигини 
айтиб ўтиш лозим. Хусусан, Наврўз байрами Ўзбекистон, 
Озарбойжон, Ҳиндистон, Эрон, Қирғизистон, Покистон ва 
бошқа давлатлар саъй-ҳаракати билан 2009 йилда  ушбу 
рўйхатдан ўрин олган. Ўз навбатида ЮНЕСКОнинг мазкур 
китобига шу кунгача катта ашула, шашмақом, аския, 
шунингдек, Бойсун маданияти билан боғлиқ номоддий 
меросларимиз киритилганини айтиб ўтиш жоиз.

Палов ЮНЕСКО
рўйхатига киради(ми?)

Зеро, тадбиркорликка оид 
қонун ҳужжатларининг ижро-
сини таъминлаш, мулкдор-
ларнинг ҳуқуқ ва манфаатла-
рини ишончли ҳимоя қилиш, 
қонунбузилиш ҳолатларига 
қатъий барҳам бериш кун тар-
тибида турган асосий маса-
лалардир. Ўзбекистон Респу-
бликаси Президентининг 2015 
йил 15 майдаги «Хусусий 
мулк, кичик бизнес ва хусу-
сий тадбиркорликни ишончли 
ҳимоя қилишни таъминлаш, 
уларни жадал ривожланти-
риш йўлидаги тўсиқларни 
бартараф этиш чора-тадбир-
лари тўғрисида»ги фармони 
бу йўналишдаги ишларда 
дастуриламал бўлиб хизмат 
қилмоқда. 

Халқ депутатлари вилоят 
кенгашидаги O‘zLiDeP депу-

татлик гуруҳи йиғилишида 
мазкур фармон ижросини 
таъминлаш билан боғлиқ 
вазифалар хусусида атроф-
лича фикр юритилди. Кичик 
бизнес ва хусусий тадбир-
корликни ривожлантириш, 
экспортбоп маҳсулотлар тай-
ёрлашни рағбатлантириш, ёш 
ишбилармонларни молиявий 
қўллаб-қувватлаш, иқтисоди-
ётнинг етакчи тармоқларини 
таркибий ўзгартириш ва ди-
версификация қилиш бўйича 
амалга оширилаётган ишлар 
юзасидан  вилоят ҳокимлиги 
иқтисодиёт бош бошқармаси 
бошлиғи Ўктам Пардаевнинг  
ҳисоботи эшитилди.  

— Мулкдорларни ўз 
вақтида рағбатлантириш 
мамлакатимиз равнақи, 
халқимиз фаровонлигини 

таъминлашда муҳим аҳами-
ят касб этади, — деди Ў.Пар-
даев. — Ушбу йўналишда 
кўпгина хайрли ишлар амал-
га оширилмоқда. Жумладан, 
Президентимизнинг «2013-
2016 йилларда Қашқадарё 
вилоятининг саноат салоҳи-
ятини ривожлантириш да-
стури тўғрисида»ги қарорига 
мувофиқ, белгиланган 555 
та лойиҳадан 440 таси тўла 
рўёбга чиқарилди. Жорий 
йилнинг дастлабки чорагида 
19 та корхона фойдаланишга 
топширилди. Ана шу ҳисоб-
дан 245 млрд. 930 млн. сўм-
лик халқ истеъмол моллари, 
149,6 млрд. сўмлик озиқ-
овқат маҳсулотлари ишлаб 
чиқарилди. Жорий йилнинг 
биринчи ярмида 419,1 млрд. 
сўмлик инвестиция ҳисоби-

дан саноат соҳасига оид 62 
та лойиҳани амалга ошириш, 
2910 та янги иш ўрни яратиш 
кўзда тутилмоқда. Вилоятда 
пахта хом ашёсини қайта 
ишлаш бўйича катта имко-
ниятлар мавжуд. Қолаверса, 
замонавий технологияларни 
амалиётга кенг жорий этиш, 
нефть-газ, кимё, нефть-ки-
мё, енгил саноат ва электро-
техника тармоқларида янги 
лойиҳаларни рўёбга чиқа-
риш, жаҳон бозорида хари-
доргир бўлган тўқимачилик, 
чарм-пойабзал, озиқ-овқат, 
фармацевтика маҳсулотла-
ри, маиший кимё, қурилиш 
ва пардозлаш материаллари 
ишлаб чиқаришни такомил-
лаштириш галдаги муҳим 
вазифалар сирасига киради. 

Мутасаддининг ҳисоботи эшитилди
ДЕПУТАТЛИК ГУРУҲЛАРИДА

Мамлакатимизнинг жанубий ҳудудларидан бири — Қашқадарё вилоятида 
кичик  бизнес ва хусусий тадбиркорликни ривожлантириш, бу борадаги тўсиқ ва 
чекловларни бартараф этиш, иқтисодиётда давлат иштирокини камайтириш, ялпи 
ички маҳсулотда хусусий мулк, жумладан, унинг чет эл капитали иштирокидаги 
улушини оширишга алоҳида эътибор қаратилмоқда

ХУСУСИЙ МУЛКИ 
БЎЛМАГАН ФУҚАРО 
БЕВАТАНДИР.

Қува туманидаги «Муродовлар» оилавий корхонасида ишлаб чиқарилаётган аёллар ва эркаклар кийимлари бутун водийда довруғ 
таратган. Бу корхонани Сайёра Муродова ташкил қилиб, оёққа турғизган. Бугун эса уни фарзандлари Зилолахон, Исломжон, 
Қодиржонлар ривожлантирмоқда. 
— Маҳсулотларимиз асосан маҳаллий бозорларга буюртма асосида етказиб бериляпти, — дейди Исломжон Муродов. — Бу йил 
банкдан кредит олишни ва энг замонавий дастгоҳлар келтиришни режалаштирдик. Мақсад — экспортни йўлга қўйиш!
Таъкидлаш ўринлики, мазкур оилавий корхонада 20 нафар йигит-қиз иш билан таъминланди.
— Ҳаммамизга меҳнат ва пенсия дафтарчалари очилди. Иш ҳақимизни ўз вақтида олаяпмиз, — дейди коллеж битирувчиси 
Абдулазиз Ҳожиев. — Мен бу ерда етарли тажриба-малакага эга бўлиб, келажакда ўзим оилавий корхона очишни, тадбиркор 
бўлишни ният қилганман. 

Автосаёҳатни аҳоли ўртасида оммалаштириш мақсадида ташкил этилган  «Rally Muynak» лойиҳасида юртимизда ишлаб 
чиқариладиган автомобиллар, хусусан, «Chevrolet Orlando» ва яқин келажакда конвейердан чиқарилиши кутилаётган янги модель 
— «Сhevrolet Tracker»  иштирок этадиган бўлди.
«Ўзавтосаноат» акциядорлик компанияси ахборот хизматининг хабар беришича, бир ҳафта давом этадиган пойга иштирокчилари 
Самарқанд, Бухоро, Самарқанд, Хива каби қадимий шаҳарлар, Амударё, Айдаркўл, Қизилқум табиати, Нурота ва Аёз қалъа 
ёдгорликлари билан яқиндан танишиш имкониятига эга бўладилар. Шу тариқа Мўйноққа етиб келадилар. 
— Бизга «Сhevrolet Tracker»ни синовдан ўтказиш вазифаси юклатилди, — дейди  «GM Uzbekistan» қўшма корхонаси спорт бўлими 
раҳбари Шавкат Жумаев. — Бу борада  «Rally Muynak» айни муддао бўлди. Синовлар давомида мутахассисларимиз «Orlando» 
ҳамда «Tracker»нинг оғир иқлим шароитларига қанчалик дош бериши, иссиқ ҳарорат ва чанг-тўзон кўтарилган пайтдаги ҳолати, 
бензин сарфи бўйича аниқ маълумот тўплаб, тегишли ҳисоботларни тайёрлайдилар.

Хориж бозорига йўл

«Сhevrolet Tracker»... «Rally Muynak»да иштирок этади

Марғилон шаҳридаги «Оролбўйи» маҳалла фуқаролар йиғини 
ҳудудида «Ёшлик сув спорти мактаби» очилди. Бу маскан 
айни пайтда Қўштепа, Тошлоқ ва Ёзёвон туманларидаги сув 
спортига қизиқувчан ўғил-қизлар учун ҳам ёзги мавсумга 
муносиб совға бўлди. 
Тантанали маросимда иштирок этган ота-оналар, ўқитувчи-
мураббийлар, маҳалла фаоллари, спорт ихлосмандлари сузиш 
билан шуғулланувчилар учун яратилган шароитлар билан 
яқиндан танишдилар.
— Бундай шароитларни биз фақат орзу қилардик, — дейди 
«Нуроний» жамғармаси шаҳар бўлинмаси раиси Турғунбой 
ҳожи Нишонов. — Эндиликда ёшлардан фақат спорт билан 
мунтазам шуғулланиш ва ўз ютуқлари билан Ватанимиз 
довруғини дунёга ёйиш талаб этилади, холос.

Ёзга муносиб совға

МУНОСАБАТ
Стратегик 
шерикликнинг 
янги босқичи

Электрон ҳукумат 
тизими янада 
такомиллашади

Виктор ПАК,
Олий Мажлис Қонунчилик 
палатаси депутати,
O`zLiDeP фракцияси аъзоси

Ҳамдамбек РАСУЛОВ,
Олий Мажлис Қонунчилик 
палатаси депутати,
O`zLiDeP фракцияси аъзоси

Президентимизнинг Корея Республикасига ташрифи 
икки давлат ўртасидаги кўп қиррали муносабатларни яна-
да ривожлантиришнинг муҳим босқичи сифатида фаол 
ривожланиб бораётган стратегик шерикликни янги ама-
лий мазмун билан бойитишга хизмат қилиши шубҳасиз. 
Ташриф доирасида савдо-иқтисодий, инвестициявий, мо-
лиявий-техникавий ва бошқа соҳаларга оид умумий қий-
мати қарийб 7,7 миллиард АҚШ долларига тенг 60 та ҳуж-
жат имзолангани ҳам фикримиз далилидир.  

Дарҳақиқат, савдо-сотиқ соҳасида мамлакатларимиз 
ўртасида 1992 йилдан буён энг кўп қулайлик яратиш тар-
тиби амал қилмоқда. Ўзбекистонда кореялик сармоядор-
лар билан ҳамкорликда ташкил этилган 412 корхона фао-
лият кўрсатмоқда. Уларнинг 68 таси тўла ушбу мамлакат 
капитали асосида тузилган. Юртимизда Жанубий Корея-
нинг 79 компанияси ваколатхоналари очилган. 

2014 йили Корея Республикаси Президенти Пак Кин 
Хэнинг мамлакатимизга ташрифи чоғида имзоланган би-
тим ва келишувлар ўзаро ҳамкорлик ривожига янги суръат 
бағишлади. Ўтган йилда ўзаро товар айирбошлаш ҳажми 
2 миллиард доллардан ошди. Бу эса юртимизда кичик биз-
нес ва хусусий тадбиркорликнинг кўлами кенгайиб бора-
ётганидан далолатдир.

Самарали ташриф доирасида айниқса инвестициявий 
ҳамкорлик соҳасида 34 та битим имзолангани эътиборга 
моликдир. Зеро, миллий иқтисодиётни ривoжлaнтиришдa 
инвeстиция лойиҳалaрини aмaлгa oширишнинг аҳамияти 
бениҳоя кaттa. Чунки хорижий сармоялар кичик бизнeсни 
ривoжлaнтириш вa қишлоқ хўжалиги ишлaб чиқaришини 
жaдaллaштириш oрқaли ўсиб бoрaётгaн аҳоли бандлиги-
ни тaъминлaшга ижобий таъсир кўрсатади. Бундан ташқа-
ри кoрxoнaлaрнинг эскиргaн қуввaтлaрини, мoддий-тex-
никa бaзaсини янгилaйди. Тaбиий рeсурслaрни қaйтa 
ишлoвчи янги кoрxoнaлaрни бaрпo этишгa кўмaклaшaди. 
Бу эса O`zLiDePнинг дастурий мақсад ва вазифаларига 
ҳамоҳангдир.

Таъкидлаш жоизки, O‘zLiDeP халқаро майдонда етакчи 
ўрин эгаллаган, индустриал ривожланган давлатлар билан 
ҳамкорликни ривожлантириш ва мустаҳкамлаш муҳим вази-
фа, деб ҳисоблайди. Зеро, партиямиз мамлакатнинг миллий 
манфаатларини инобатга олган ҳолда жаҳон иқтисодий ҳам-
жамиятига интеграциялашувини қўллаб-қувватлайди. 

Шу маънода Президентимизнинг Корея Республикасига 
ташрифи доирасида эришилган келишувлар ва имзоланган 
ҳужжатлар икки давлат ўртасидаги стратегик шериклик му-
носабатларини изчил ривожлантириш, фаровонликни янада 
юксалтиришга хизмат қилади. 

Маълумки, давлат органлари фаолиятига замонавий 
ахборот-коммуникация технологияларини жорий этиш улар 
шаффофлигини таъминлашнинг муҳим воситасидир. Шу 
боисдан Ўзбекистон Ахборот технологиялари ва коммуни-
кацияларини ривожлантириш вазирлиги билан Корея Ре-
спубликаси Фан, ахборот-коммуникация технологиялари ва 
келажакни режалаштириш вазирлиги ўртасида самарали 
ҳамкорлик йўлга қўйилганлиги, Жанубий кореялик мутахас-
сислар юртимизда электрон ҳукумат тизимини ривожланти-
риш, кадрлар тайёрлаш ва малакасини оширишга кўмакла-
шаётгани эътиборга молик. Зеро, сўнгги йилларда дунёда 
электрон ҳукуматнинг жадал ривожланиши давр талабига 
айланди. Мамлакатимизда ҳам бу борада зарур институцио-
нал-ташкилий асослар яратилган.

Ана шундан келиб чиққан ҳолда O‘zLiDeP икки давлат 
ўртасида электрон ҳукуматни янада ривожлантириш бўйи-
ча йўлга қўйилган ҳамкорликни қўллаб-қувватлайди. Унинг 
норматив-ҳуқуқий базасини янада такомиллаштириш учун 
«Электрон ҳукумат тўғрисида»ги Ўзбекистон Республикаси 
қонунининг қабул қилиниши ва ушбу ҳужжат асосида дав-
лат органлари фаолиятида ахборот технологияларидан 
фойдаланишнинг асосий йўналишларини белгилаш, давлат 
бошқарувининг очиқлиги ҳамда самарадорлигини яхшилаш 
йўлида партия позицияси нуқтаи назаридан келиб чиққан 
ҳолда иш олиб боради.  

Мазкур қонуннинг аҳамияти шундаки, электрон ҳукумат 
тизими ўзаро муносабатларда қулай механизмларни яра-
тиш, бизнес юритиш шароитларини янада яхшилаш, давлат 
органлари фаолиятининг самарадорлигини юксалтириш, 
мамлакатимизнинг инвестиция ва сайёҳлик жозибадорли-
гини ошириш, жамият ҳаётининг турли соҳаларида ахбо-
рот-коммуникация технологияларидан фойдаланишни кен-
гайтиришга хизмат қилади.

Бизнес учун Ўзбекистон-
ни танлаганимиз бежиз эмас. 
Чунки бу ерда қулай бизнес 
муҳити, хусусан, биз каби 
хорижлик тадбиркорлар учун 
барча шароитлар яратилган. 
Президентингизнинг тадбир-
корлар фаолиятини янада 
ривожлантиришга хизмат 
қилувчи фармонлари, қарор-
лари, шунингдек, ҳукумат 
қарорлари уларнинг эркин 
меҳнат қилиши, сифатли 
маҳсулот ишлаб чиқари-
шини таъминлаяпти, десак 
адашмаймиз. Ўзбекистонда 
ишбилармонларнинг шахсан 
давлат раҳбари томонидан 
доимо қўллаб-қувватланаёт-
гани ҳар кимнинг ҳавасини 
келтириши табиий.

Юртингизга келиб иш 
бошлаганимизга тўрт йил-
дан ошди. Ишонинг, ана шу 
давр мобайнида биз бағри 
кенг, меҳнаткаш, доимо яра-
тувчилик кайфияти билан 
яшаётган ўзбек халқини, 
серқуёш, тинч ва осуда юрт-
ни чин дилдан севиб қолдик. 
Одамларнинг ишга бўлган 
масъулияти, қатъиятлилиги, 
меҳмондўстлиги мени лол 
қолдирди. Шу боис бўлса 
керак, тез орада ўзбек ти-
лини ўрганиб олдим. Зеро, 
меҳмонга ўз уйининг тўрини 
бўшатиб берадиган халқнинг 
тилини ҳурмат қилмай бўла-
дими?! Корхонамизни таш-
кил этаётганимизда ишлаб 
чиқариш жараёнларини бо-
шқариш, маҳсулот  сифатини 
таъминлаш мақсадида Коре-
ядан 20 нафар мутахассис 

келган бўлса, бугунги кунда 
уларнинг 5 нафари қолди, 
холос. Эндиликда ишлаб 
чиқариш жараёнини ташкил 
этишдан тортиб, ҳатто маҳсу-
лот экспортини таъминлаш-
гача бўлган жараённи ўзбек 
мутахассислари биз кутган-
дан ҳам зиёда этиб уддалаш-
моқда. Корхонамизда асосан 
Янгийўлнинг «Эски қовунчи», 
ва «Кирсадоқ» маҳаллалари 
аҳолиси меҳнат қилади. Шах-
сан мени касб-ҳунар коллеж-
ларини эндигина тугаллаб 
келган ёш мутахассислар 
тўла автоматлаштирилган  
ускуналарни бошқаришаёт-
гани хурсанд қилмоқда. Бу 
ҳам Ўзбекистонда ёшларга 
бўлган эътиборнинг кучлили-
ги, малакали мутахассислар 
тайёрлаш борасидаги ишлар 
узоқни ўйлаб олиб борилаёт-

ганидан далолатдир. 
Ўзбекистон Республикаси 

Президенти Ислом Каримов-

нинг Корея Республикаси-
га давлат ташрифи чоғида 
имзоланган ҳужжатлар эса 

ҳамкорлигимизни янада кен-
гайтиришга хизмат қилиши 
шубҳасиз.

«ЎЗБЕКИСТОН — БИЗНЕС УЧУН ҚУЛАЙ МАМЛАКАТ»
Ким Вон СУК:

Зиёдулла МЎМИНОВ,
«XXI asr»

АЙНИ  МУДДАО
Президентимизнинг «Хусусий мулк, кичик бизнес ва хусусий 
тадбиркорликни ишончли ҳимоя қилишни таъминлаш, уларни 
жадал ривожлантириш йўлидаги тўсиқларни бартараф этиш чора-
тадбирлари тўғрисида»ги фармони хусусий секторнинг ялпи ички 
маҳсулот, жумладан, хориж сармояси иштирокидаги улушини изчил 
ошириш учун қулай иқтисодий ҳамда ҳуқуқий шарт-шароит яратишга 
қаратилганлиги билан алоҳида эътиборга моликдир. Фармонга 
мувофиқ, хусусий мулк, кичик бизнес ва хусусий тадбиркорликнинг 
ишончли ҳимоясини таъминлаш, бу борадаги мавжуд тўсиқларни 
бартараф этиш юзасидан амалга ошириладиган компекс чора-
тадбирлар Дастури қабул қилинди

Шаҳноза 
СИДДИҚОВА, 
«Тадбиркор аёл» 
ассоциацияси  
Миробод туман  
бўлими раҳбари:
— Кейинги йилларда 

хусусий мулк ва хусусий  
тадбиркорлик ривожи йў-
лидаги барча ғов ҳамда тў-
сиқларни бартараф этиш, 
бу соҳага тўлиқ эркинлик 
беришга қаратилган бир 
қатор тарихий ҳужжатлар 
қабул қилиндики, улар ку-
чимизга-куч, ғайратимиз-
га-ғайрат қўшмоқда. 

Жумладан, юқорида-
ги фармон асосида тас-
диқланган чора-тадбирлар 
Дастурида барча турдаги 
рўйхатга олиш ва рухсат 
бериш тартиб-таомилла-
рини соддалаштириш, тур-
ли давлат хизматларидан 
фойдаланишни кенгайти-
риш масалаларига алоҳи-
да эътибор қаратилган. 
Эндиликда тадбиркорлик 
соҳасида яратилаётган 
имтиёз ва енгилликлардан 
фойдаланиш учун ёзма 
ариза билан мурожаат 

қилишга ҳожат йўқ. Бу қонун-
чиликда мустаҳкамлаб қўйил-
ган.

Ўзбекистон Республика-
си товар-хомашё биржаси-
нинг махсус ахборот портали 
воситасида ўтказиладиган 
электрон савдолар орқали 
тадбиркорлик субъектлари-
дан бирламчи эҳтиёждаги 
товарлар (ишлар, хизматлар) 
бўйича давлат харидларини 
амалга ошириш тартиби сод-
далаштирилди. Қолаверса, 
фармонда туман (шаҳар) ҳо-
кимликлари ҳузурида тадбир-
корлик субъектларига давлат 
хизматлари кўрсатиш Ягона 
марказлари ташкил этилиши 
кўзда тутилган. Бу эса очиқ-
лик ва шаффофликни таъ-
минлаш имконини беради.  

Тоҳир САИДОВ, якка 
тартибдаги тадбиркор:
— Цехимизда аёллар ли-

бослари тикишни йўлга қўйган-
миз. Устоз-шогирд анъанасига 
мувофиқ, коллеж битирувчи-
ларидан 6 нафари иш билан 
таъминланган. Ойига маҳал-
лий бозорга 300-400 та кий-
им-кечак чиқарилмоқда. Инве-

стицияни жалб қилган ҳолда 
яқин келажакда яна янги иш 
ўринлари яратишни кўзда ту-
таяпмиз. 

Президентимизнинг юқори-
да тилга олинган фармонида 
якка тартибдаги тадбиркорлар-
га бюджетдан ташқари Пенсия 
жамғармасига энг кам ойлик 
иш ҳақининг 50 фоизи миқдо-
рида суғурта бадали ва  белги-
ланган солиқ ставкасининг 30 
фоизи миқдорида солиқ тўлаш 
шарти билан уч нафаргача иш-
чини ёллаш ҳуқуқи берилгани 
айни муддао бўлди. Бир сўз 
билан айтганда,  ушбу фармон 
тадбиркор учун қулай ва имти-
ёзли даромад манбаига эга бў-
лиш, шу орқали юртимизнинг 
иқтисодий тараққиётига муно-
сиб ҳисса қўшиш имкониятини 
янада кенгайтиради. 

Саидбиби ҲАСАНОВА, 
«Барака-Декор» қўшма 
корхонаси раҳбари:
— 2007 йилда ташкил 

этилган корхонамизда 30 хил-
дан зиёд косметика маҳсу-
лотлари ишлаб чиқарилади.  
Юртимизда ўтказилиб келина-
ётган танлов ва кўргазмалар, 

корпорацион биржа ва ярмар-
калардаги фаол иштирокимиз 
ташқи бозорларга чиқиш учун 
имкон яратмоқда.          

Президентимизнинг тад-
биркорлик йўлидаги мавжуд 
тўсиқ ва чекловларни тугатиш,  
бу соҳага тўлиқ эркинлик бе-
ришга қаратилган фармонини 
ўқиб, кўнглим тоғдай кўтарил-
ди. Фармон билан тасдиқлан-
ган чора-тадбирлар Дастурида 
хўжалик юритувчи субъектлар 
фаолиятини текширишни тар-
тибга солиш, шунингдек, тад-
биркорлик фаолиятига тўсқин-
лик қилганлик ва ноқонуний 
аралашганлик, хусусий мул-
кдорлар ҳуқуқларини бузган-
лик учун давлат, ҳуқуқ ва на-
зорат органлари мансабдор 
шахсларининг жавобгарлигини 
ошириш, жумладан, жиноий 
жавобгарлик жорий этилиши 
ўз самарасини беради, албат-
та.

Дейлик, микрофирмалар, 
кичик корхоналар ва фермер 
хўжаликлари фаолияти бўйи-
ча барча текширувлар режали 
асосда тўрт йилда бир марта-
дан кўп бўлмаган, бошқа хўжа-
лик субъектларини текшириш 
уч йилда бир мартадан кўп 
бўлмаган ҳолда фақат Назорат 
қилувчи органлар фаолиятини 
мувофиқлаштирувчи респу-
блика кенгаши қарори билан 
амалга оширилиши ишимизни 
кенгайтиришга хизмат қилади. 

Музаффар РАҲМОНОВ, 
«Claas system» 
масъулияти чекланган 
жамият раҳбари: 
— Ушбу фармонда ху-

сусий мулкни ҳимоя қилиш 
кафолатини кенгайтириш,  
тадбиркорлик фаолиятини 
тартибга солишга қаратилган 
маъмурий ва жиноят қонун-
чилигини либераллаштириш 
масалаларига алоҳида урғу 
берилган. Хусусан, агар шахс 
Ўзбекистон Республикаси 
Жиноят кодексининг 184-мод-
дасида назарда тутилган 
жиноятни (солиқлар ёки бо-
шқа мажбурий тўловларни 
тўлашдан бўйин товлаш) илк 
маротаба содир этиб, жиноят 
аниқланган кундан 30 кун да-
вомида давлатга етказилган 
зарарни тўлиқ қоплаган, пеня 
ва бошқа молиявий жарима-
ларни тўлаган тақдирда, унга 
нисбатан жиноят иши қўзға-
тилмаслиги ва шахс жавоб-
гарликдан озод этилишини 
назарда тутувчи тартиб жо-
рий этилмоқда.

Шунингдек, Жиноят ко-
дексига хўжалик юритувчи 
субъектлар мансабдор шах-
сларига нисбатан улар томо-
нидан сохта банкротлик ва 
банкротликни яшириш орқа-
ли етказилган моддий зарар 
тўлиқ қопланганда озодлик-
дан маҳрум этиш шаклидаги 
жазо қўлланилмаслиги билан 
боғлиқ қўшимчалар киритиш 
кўзда тутилаяпти. Бундай 
имтиёз ва янгиликлардан 
фойдаланиб, иқтисодиётни 
барқарор ривожлантириш, 
аҳоли турмуш фаровонлиги-
ни ошириш йўлида сидқидил-
дан хизмат қилиш бизнинг 
асосий бурчимиздир.

Рисолат МАДИЕВА,
«XXI asr».

Бугунги Ўзбекистон жадал 
иқтисодий тараққиёти, 
қулай сармоявий муҳити 
билан бошқа мамлакатлар 
инвесторларини ўзига жалб 
этмоқда. Корея Республикаси 
эса юртингизнинг вақт 
синовидан ўтган, ҳар жиҳатдан 
ишончли стратегик шеригига 
айланган. Эътиборлиси, 
муштарак интилишлар туфайли 
давлатларимиз ўртасидаги 
алоқалар йилдан-йилга 
ривожланиб бораётир. 
Умуман олганда, Ўзбекистонда 
хорижий сармоядорлар учун 
яратилган кулай шароит 
«Daewoo International» 
корпорацияси томонидан 1996 
йилда Фарғона вилоятида янги 
корхонанинг ташкил этилишига 
омил бўлди, десак адашмаймиз. 
Айни пайтда маҳсулотларимиз 
Голландия, Бельгия, 
Португалия, Испания, 
Италия, Хитой, Япония, 
Эрон ҳамда МДҲнинг бир 
қатор мамлакатларига 
экспорт қилинмоқда. Ўтган 
йилги инвестицион лойиҳа 
доирасида корхонамиз 
цехларига 2 миллион АҚШ 
доллари қийматидаги 
замонавий дастгоҳлар, 
тўқимачилик ускуналари 
ўрнатилди. Жорий йилда 
амалга ошириладиган 
лойиҳанинг иккинчи 
босқичида 8,5 миллион 
доллар миқдоридаги маблағ 
ўзлаштирилиши кутилмоқда. 
Ўзбекистонлик шериклар билан 
ўрнатилган ҳамкорлигимиз 
катта истиқболга эга, деб 
ўйлайман. Президент 
Ислом Каримовнинг Корея 
Республикасига давлат 
ташрифи давомида имзоланган 
ҳужжатлар эса бу борадаги 
алоқаларимизни янги босқичга 
кўтариши шубҳасиз.

Ким Ил У,
«Daewoo Textile Fergana»  

хорижий  корхонаси раҳбари.

Катта 
имкониятга эга 
алоқалар

— Ўзбекистондаги фаолиятимизни тўрт йил аввал 40 миллион АҚШ доллари миқдоридаги инвестиция билан бошлагандик, 
— дейди Жанубий Кореянинг «GLOBAL KOMSKO DAEWOO» хорижий корхонаси маъмурий бўлими директори Ким Вон СУК. — 
Асосан маҳаллий  хом ашё ҳисобига юқори сифатли целлюлоза қоғоз ишлаб чиқарамиз. Унинг қарийб юз фоизи Индонезия, 
Корея Республикаси, Ҳиндистон, Россия ва Швейцария давлатларига экспорт қилинади

Президент Ислом 
Каримовнинг Корея Ре-
спубликасига давлат 

ташрифи икки мустақил 
мамлакат орасидаги 
стратегик шериклик-

ни изчил ривожланти-
риш, ўзаро манфаатли 
ҳамкорликни янада му-

стаҳкамлаш, бу борада 
янги, ёрқин саҳифалар 
очишга хизмат қилиши 
табиий. Ўз навбатида, 
Корея Республикаси 
Президенти Пак Кин Хэ-
нинг таклифига биноан 
амалга оширилган бу 
ташриф Ўзбекистоннинг 
жаҳон ҳамжамиятида-
ги ўрни тобора нуфуз-
ли бўлиб бораётганини 
яна бир бора исботла-
ди, десак адашмаймиз.

Томчида қуёш акс эт-
ганидек, икки ишончли 
дўст, истиқболли страте-
гик шерик бўлган давлат-
лар орасидаги ҳамкорлик 
самараларини саноат са-
лоҳияти соат сайин ошиб 
бораётган Хоразм вилояти 
мисолида ҳам яққол кўриш 

мумкин. Зеро, кореялик 
ҳурматли ҳамкорларимиз 
билан биргаликда воҳада 
замонавий эксковатор-
лар, қудратли йўл техни-
калари ва бошқа турдаги 
маҳсулотлар ишлаб чиқа-
рилмоқда. Низом жамғар-
маси 75 минг АҚШ дол-
ларидан иборат қўшма 
корхонамизда эса жаҳон 
андозаларига жавоб бе-
радиган спорт анжомлари 
тайёрланади. Бугунги кун-
да стол тенниси, бадиий 
гимнастика, баскетбол, 
қўл жанги ва бошқа спорт 
турлари учун зарур бўлган 
10 турдаги рақобатбардош 
буюмларни мижозлари-
мизга етказиб беряпмиз. 
Кексаларни эъзозлаш йи-
лининг иккинчи ярмида 

маҳсулотлар турини икки 
баровар кўпайтиришни 
режалаштираяпмиз. Бунга 
юртимизда амалга ошири-
лаётган модернизация ва 
диверсификация жараёни 
йўл очиб бераётганлигини 
таъкидлаш жоиз. Хулоса 
қилиб айтганда, такомил-
лашиб бораётган ўзаро 
ҳамкорлик иккала мамла-
катнинг ҳам гуллаб-яшна-
шига, сармоявий иқлим-
нинг теран мазмун касб 
этишига, экспорт салоҳи-
ятининг ошишига хизмат 
қилмоқда!

Абдулла СОБИРОВ,
«Хоразмспортимпекстрейд» 

қўшма корхонаси раҳбари.

Истиқболли ҳамкорлик



Сайфулла ИКРОМОВ, 
«XXI asr»

ИСЛОҲОТ ОДИМЛАРИ

Учрашувларда, шунингдек, Президентимизнинг Тадбиркор-
лар ва ишбилармонлар ҳаракати — Ўзбекистон Либерал-де-
мократик партиясининг VII съездидаги маърузасидан келиб 
чиқадиган вазифалар ижросини таъминлаш борасида олиб 
борилаётган ишлар, Олий Мажлис Қонунчилик палатасининг 
бугунги кундаги фаолияти, жумладан, қабул қилинаётган қо-
нунлар ва айни пайтда парламент муҳокамасидаги лойиҳалар 
ҳақида сўз юритилди. 

— Шу ўринда қонун ижодкорлиги йўналишидаги фаоли-
ятимизни     партиянинг Сайловолди дастурида белгиланган 
вазифалар ижросини таъминлаш орқали сайловчиларга бер-
ган ваъдаларимиз устидан чиққан ҳолда амалга ошираётга-
нимизни  айтиб ўтмоқчиман, — деди С.ТУРДИЕВ. —  Бугунги 
учрашувлар эса биз — депутатлар учун бу борада сайловчи-
ларга ҳисобот бериш  имконини яратаяпти. Маълумки, биз ўз 
олдимизга иқтисодиётимиз рақобатдошлигини мустаҳкамлаш, 
мамлакатда кичик бизнес ва хусусий тадбиркорлик ҳамда фер-
мерлик ҳаракатини янада ривожлантириш, қишлоққа саноат-
ни олиб кирган ҳолда янги иш ўринлари яратиш, замонавий 
инфратузилмаларни ривожлантириш орқали қишлоқ аҳолиси 
фаровонлигини ошириш каби мақсадларни қўйганмиз. Шу 
ўринда фракциямиз аъзоларининг янги таҳрирдаги «Қимматли 
қоғозлар бозори тўғрисида»ги қонун қабул қилиниши бораси-
даги саъй-ҳаракатларини алоҳида таъкидлашни истар эдим. 
Ушбу қонун лойиҳаси электоратимиз вакиллари иштирокида 
партиянинг «Тадбиркорлар ва фермерлар форуми» лойиҳа-
си доирасида барча ҳудудларда ўтказилган тадбирларда кенг 
муҳокама қилиниб, электоратимиз вакилларининг мулоҳаза-
лари ва таклифлари асосида таҳлил этилди. Уларнинг барча-
си тизимли равишда ўрганилгандан сўнг фракциямиз аъзола-
ри томонидан қонун лойиҳасини янада мукаммаллаштиришга 
йўналтирилган қатор қўшимча ва ўзгартиришлар илгари су-
рилди. Янги таҳрирдаги қонунга биноан,   инвестиция лойиҳа-
ларга капитални жалб қилиш, ишлаб чиқариш қувватларини 
модернизациялаш ҳамда саноатни инвестициялаш даража-
сини ошириш зарурати юзасидан қимматли қоғозларнинг янги 
турини – инфратузилмавий облигацияларни чиқариш назарда 
тутилаяпти.

Бундан ташқари, учрашувларда парламентдаги O`zLiDeP 
депутатлари  «Электрон тижорат тўғрисида»ги Ўзбекистон 
Республикаси қонунининг янги таҳририни тайёрлашда ҳам 
фаол иштирок этганлари, янги таҳрирдаги қонуннинг қабул 
қилиниши савдо операцияларини амалга ошириш бўйича ха-
ражатларни камайтириш, сотувчилар ва харидорлар ўртасида 
тўғридан-тўғри шартномавий муносабатларни тезкор равишда 
ўрнатиш, ахборот тармоқлари воситасида электрон савдо 
жараёнида операцияларнинг шаффофлигини ошириш ҳамда 
электрон тижоратда тузилган битимлар доирасида сотиб оли-
надиган товар маҳсулотлари ҳақини етказиб берилган манзил-
да тўлаш имкониятини яратиши айтиб ўтилди. 

— Сайловдан аввал сайловчиларимизга берган ваъдала-
римиздан яна бири иқтисодий ўсиш суръатлари изчиллигини 
таъминлаш, таркибий ўзгаришлар жараёнини  чуқурлашти-
риш, иқтисодиётни модернизация ва диверсификация қилиш, 
жаҳон бозорларида унинг рақобатдошлигини оширишнинг энг 
муҳим ва зарур шарти сифатида Ўзбекистон иқтисодиётига 
инвестицияларни жалб этиш масалалари билан боғлиқ эди, 
— деди фракция раҳбари Асака  озиқ-овқат касб-ҳунар колле-
жида бўлиб ўтган учрашувда. — Бу борада Ўзбекистон Респу-
бликаси Президентининг яқинда қабул қилинган «Акциядорлик 
жамиятларида замонавий корпоратив бошқарув услублари-
ни жорий этиш чора-тадбирлари тўғрисида»ги фармони ва 
«Иқтисодиётда хусусий мулкнинг улуши ва аҳамиятини оши-
риш чора-тадбирлари тўғрисида»ги қарори алоҳида ўрин тута-

ди. Дарҳақиқат, мазкур фармонда белгилаб берилган устувор 
вазифаларнинг бажарилиши акциядорлик жамиятлари фао-
лиятини такомиллаштириб, бошқарув ва назорат органлари 
зиммасидаги масъулиятни янада оширади. Энг асосийси, ми-
норитар акциядорлар ҳуқуқларини ҳимоялаш институтининг 
мавқеини, корхоналарни бошқаришда акциядорлар ролини 
кучайтириш учун янада қулай шароит яратади. 

Очиқ, ошкора ва ўзаро ишонч руҳиятида ташкил этилган 
учрашувларда ушбу жараёнларда партия ташкилотлари ҳам 
фаол иштирок этаётгани,   юқорида тилга олинган фармон ва 
қарор ижроси бўйича масъул вазирлик ва қўмиталар томони-
дан кўрилаётган чора-тадбирлар, амалга оширилаётган ишлар 
тўғрисида тадбиркорларга зарур ахборот ва маълумотлар бе-
риб бориш, соҳага оид қонунчиликни янада такомиллашти-
риш, тегишли қонун ва қонуности ҳужжатларнинг бажарилиши 
юзасидан парламент назоратини ўрнатиш ҳамиша депутатлар 
диққат марказида эканлиги таъкидланди.

***
Олий Мажлис Қонунчилик палатаси депутатлари — 

129-Дўмбиробод сайлов округидан сайланган Полянте 
СВЕШНИКОВ ҳамда 132-Тўқимачи округида муваффақиятга 
эришган Раҳматилло КАРИМОВ иштирокидаги учрашув Чи-
лонзор тумани ҳокимиятида ташкил этилди.  

Маҳалла фаоллари, партия электорати ҳамда матбуот 
ходимлари иштирок этган тадбирда сўзга чиққан депутатлар 
мазкур учрашувлар Олий Мажлис регламентига асосан, бир 
йилда уч марта ташкил этилиши лозим бўлган  учрашувлар-
нинг биринчиси экани, унда фракция аъзолари жорий йилнинг 
ўтган беш ойи давомида парламент қуйи палатасида амалга 
оширилган ҳамда   режалаштиралаётган ишлар хусусида сўз 
юритиб, янги қонунлар ва амалдагиларига киритилаётган ўз-
гартириш ва қўшимчалар бугун халқ манфаатларига хизмат 
қилаётганини алоҳида таъкидладилар.

— Асосий мақсадимиз ҳудудда мавжуд камчиликларни 
ўрганиш  юзасидан аҳолининг талаб ва таклифларини эши-
тишдан иборат, — деди Р.Каримов. —   Бундай учрашувлар 
депутат ва сайловчи ўртасидаги алоқалар янада мустаҳкам-
ланишини таъминлайди. 

***
 Наманган шаҳрида электорат вакиллари билан учрашган 

O`zLiDeP фракцияси аъзоси Наргиз ХАЛИЛОВА тадбирни 
«Бугунги сайловчининг ҳуқуқий билим савияси ижобий томонга 
ўзгаргани айни ҳақиқат», деган фикр билан тугатди.  

Зеро, партиянинг туман, шаҳар ва  вилоят кенгашлари ма-
съул ходимлари, маҳаллий кенгашлардаги партия депутатлик 
гуруҳлари аъзоларидан ташқари 250 нафар сайловчи иштирок 

этган тадбирда депутатга Олий Мажлис фаолияти, муҳокамага 
қўйилган қонун лойиҳалари, ўз навбатида, O`zLiDeP фракция-
си аъзоларининг қонун ҳужжатларини кўриб чиқиш жараёнида 
тадбиркор ва фермерлар  манфаатлари ҳимоя қилиниши бо-
расида тутган  позициялари  хусусидаги саволлар ҳам берил-
ди. Бундан ташқари, тадбир давомида  Президентимизнинг 
«Хусусий мулк, кичик бизнес ва хусусий тадбиркорликни ишон-
чли ҳимоя қилишни таъминлаш, уларни жадал ривожланти-
риш йўлидаги тўсиқларни бартараф этиш чора-тадбирлари 
тўғрисида»ги фармони мазмун-моҳияти хусусида атрофлича 
фикр юритилди.

***
  Самарқанд вилоятидаги сайлов округларидан Олий Маж-

лис Қонунчилик палатасига сайланган O`zLiDeP депутатлари 
ҳам ўз сайловчилари билан юзма-юз учрашдилар.

Мисол учун, Адҳам ШОДМОНОВ Самарқанд шаҳридаги 
«Ализода» ва «Боғишамол» маҳаллалари аҳолиси, «Doka» 
хорижий корхонаси вакиллари, шунингдек, СамДУ ўқитувчи 
ҳамда талабалари билан учрашган  бўлса, Рустам ҚОБИЛОВ 
Каттақўрғон, Меҳриддин МУҲАММАДИЕВ Ургут, Тўлқин ЭШ-
НАЗАРОВ Пастдарғом туманларида ташкил этилган ана шун-
дай тадбирларда  сайловчилар билан  мулоқот ўтказишди. 

«Тўртайғир» ва «Арабхона» қишлоғи аҳолиси билан уч-
рашган Т.Эшназаров мамлакатимизда олиб борилаётган ис-
лоҳотлар хусусида сўз юритиб, Президентимизнинг жорий 
йилда Олий Мажлис Қонунчилик палатаси ҳамда Сенатнинг 
қўшма мажлисидаги маърузасида ўртага қўйилган қонун-
ларнинг халқчил ва изчил бўлиши борасидаги тасвияларига 
алоҳида тўхталди.   

Мулоқотлар давомида сайловчилар туманда ҚВПлар сони-
ни кўпайтириш, қишлоқларга хорижий инвестицияларни жалб 
этган ҳолда аҳоли бандлигини таъминлаш каби масалалар 
бўйича ўз таклифларини билдирдилар.     

*** 
  Сурхондарё вилоятидаги Ангор қурилиш касб-ҳунар 

коллежида бўлиб ўтган учрашувда Олий Мажлис Қонунчи-
лик палатаси депутати Ойбек ЖУМАЕВ ўз сайловчиларига 
мамлакатимиз иқтисодий-ижтимоий ҳаётида юз бераётган 
туб ўзгариш ва янгиланишлар, қонун ижодкорлиги ҳақида 
атрофлича маълумот берди. Партия электорати манфаатла-
рини ҳимоя қилиш, кичик бизнес ва хусусий тадбиркорликни 
янада ривожлантириш, фермерлик ҳаракатини қўллаб-қув-
ватлашга қаратилган ислоҳотлар оилалар фаровонлиги, юрт 
равнақини таъминлашга хизмат қилаётгани, аҳоли, айниқса, 
хотин-қизлар ва касб-ҳунар коллежлари битирувчиларининг 
бандлигини оширишга кўмаклашаётганини таъкидлади. 

Қизиқарли ўтган тадбир давомида сўзга чиққан сайлов-
чилар туманни ижтимоий-иқтисодий ривожлантириш билан 
боғлиқ айрим масалалар ечимини топиш,  қабул қилишга 
тайёрланаётган баъзи қонунларга қўшимчалар киритиш 
бўйича  таклифларини ўртага ташладилар. 

 ***
Бухоро вилоятининг Шофиркон туманидаги бир қатор 

касб-ҳунар коллежлари, қишлоқ ва маҳалла фуқаролар 
йиғинларида аҳолининг турли қатламлари, жумладан, тад-
биркорлик субъектлари вакиллари, талаба-ёшлар ишти-
рокида ўтказилган учрашувлар чоғида 27-Жилвон сайлов 
округидан Олий Мажлис Қонунчилик палатаси депутатли-
гига сайланган Жамол НОСИРОВ асосий эътиборни Пре-
зидентимизнинг яқинда имзоланган  «Хусусий мулк, кичик 
бизнес ва хусусий тадбиркорликни ишончли ҳимоя қилиш-
ни таъминлаш, уларни жадал ривожлантириш йўлидаги 
тўсиқларни бартараф этиш чора-тадбирлари тўғрисида»ги 
фармонининг аҳамиятига қаратди.

Мулоқотлар давомида сайловчилар ҳудудда янги спорт 
мажмуаларини қуриш масаласини  туманни ижтимоий-иқти-
содий ривожлантириш дастурига киритиш, ички йўлларни 
таъмирлаш, маҳаллаларда кексалар учун дам олиш ма-
сканларини  барпо этиш, биринчи даражали тўловларни ўз 
вақтида амалга ошириш, йўловчиларга транспорт хизмати 
кўрсатишни тартибга солиш ва бошқа бир қатор долзарб 
масалалар юзасидан ўринли фикр-мулоҳазаларни билдир-
дилар.   

***
Сирдарё вилоятининг Бахт шаҳрида ташкил этилган худди 

шундай учрашувда Олий Мажлис Қонунчилик палатаси депу-
тати Комилжон ЭРНАЗАРОВ сўзга чиқиб, Ислом Каримовнинг 
Ўзбекистон Республикаси Президенти лавозимига киришиш 
тантанали маросимига бағишлаган Олий Мажлис палатала-
рининг қўшма мажлисидаги нутқидаги устувор йўналишлар 
ҳамда OzLiDePнинг Сайловолди платформасида белгиланган 
вазифаларни амалга ошириш юзасидан 2015-2019 йилларга 
мўлжалланган комплекс чора-тадбирлар дастури хусусида 
атрофлича  фикр юритди.

Мулоқот давомида қатнашчилар ўзларини қизиқтирган 
саволларга жавоб олиб,  ҳудудда бартараф этилиши лозим 
бўлган  айрим  камчилик ва муаммолар ҳақида сўз юритди-
лар. 

Депутат кўтарилган масалалар юзасидан тегишли вазир-
лик ва идораларга амалий таклифлар киритилишини  таъ-
кидлади.

***
Фарғона вилоятининг Бешариқ ва Фурқат туманла-

рида Олий Мажлис Қонунчилик палатаси депутати Мав-
лудахон ХОДЖАЕВА иштирокида ташкил этилган учра-
шувларда жами 3000 нафардан зиёд сайловчи қатнашди. 
Эътиборли томони шундаки, мазкур мулоқотларда сай-
ловчилар депутатга маиший муаммоларга алоқадор фи-
кр-мулоҳазалардан ташқари муҳокама қилинаётган қонун 
лойиҳаларига оид саволлар билан ҳам мурожаат қилди-
лар. Жумладан, М.Ходжаева   «Дори воситалари ва фар-
мацевтика фаолияти тўғрисидаги қонунга ўзгартириш ва 
қўшимчалар киритиш тўғрисида»ги қонун лойиҳаси бўйи-
ча берилган саволларга жавоб қайтариб, дори-дармонлар 
сифати, нархининг хилма-хиллигини назорат қилиш, шу-
нингдек, ҳудудларда учраб турган ижтимоий муаммолар-
ни бартараф этиш мақсадида халқ депутатлари маҳаллий 
кенгашларидаги депутатлар ва сайловчилар ўртасидаги  
алоқаларни мустаҳкамлаш бўйича амалга оширилаётган 
ишлар ҳақида ахборот берди.

ОЧИҚ ВА ОШКОРА МУЛОҚОТЛАР
Давоми. Бошланиши 1-саҳифада

— Зиммамизга катта масъулият юклатилган, — дейди халқ 
депутатлари вилоят кенгашидаги O`zLiDeP депутатлик гуруҳи аъ-
зоси Олимжон Тўхтаназаров. — Буни тўла англаб етмоғимиз жуда 
муҳимдир. Ўзимдан қиёс. Гарчанд ваколатим доирасида қандай 
масалаларга  эътибор қаратиш лозимлиги хусусида назарий би-
лимга эга бўлсам-да, ҳали амалий тажрибам кам эди. Ташкил 
этилган анжуман давомида бу борада тегишли хулосалар чиқа-
риб олдим. 

Таъкидлаш жоизки, О.Тўхтаназаров йиллик иш режасини кўз-
дан кечириб, электорат манфаатларини ишончли ҳимоя қилиш, 
кичик бизнес ва хусусий тадбиркорлик ривожига тўсиқ бўлаётган 
ғовларни бартараф этиш, кўп тармоқли фермер хўжаликларини 
ривожлантиришга оид масалалар бўйича депутатлик назоратини 
кучайтиришга қарор қилди. Натижа чакки эмас. Жумладан, бир 
фуқаро унга мурожаат этиб, тадбиркорлик фаолиятини йўлга қўй-
моқчи эканлиги, аммо банкдан олинадиган кредит устамасининг 
баландлигини маълум қилганди. Депутатнинг бевосита аралашу-
ви билан муаммо ижобий ҳал этилди. 

Дарҳақиқат, сиёсий фаолликда ҳикмат кўп. О.Тўхтаназа-
ров сайловчилар билан учрашувлар давомида «Аграр секторни 
модернизациялаш», «Мулкдор оила», «Фермер аёллар», «Ёш 
фермерлар», «Ўзбекистоннинг бугунги ёшлари», «Диплом билан 
— бизнесга», «Ишбилармон талаба» каби кўплаб партиявий лой-
иҳаларнинг мазмун-моҳиятини кенг тушунтириб, жойларда янги 
тадбиркорлик субъектларини ташкил этиш, қишлоқларда саноат-
ни ривожлантириш орқали аҳоли бандлигини таъминлашга яқин-
дан кўмаклашмоқда.

— Ҳудудларни ижтимоий-иқтисодий ривожлантириш дастур-
ларига киритилган лойиҳалар ижроси устидан таъсирчан  депутат-
лик назоратини йўлга қўйиш муҳим вазифалардан биридир, — де-
йди.О.Тўхтаназаров. — Биз, депутатлар бу борада ташкилотчилик 
қобилиятимиз, билим ва маҳоратимизни аямаслигимиз лозим.

Мурожаат
ижобий ҳал қилинди
Наманганда «Халқ депутатлари маҳаллий 
кенгашларидаги депутатлик гуруҳларининг назорат 
фаолиятини кенгайтириш ҳамда белгиланган 
вазифалар ижросини таъминлашда O`zLiDeP қуйи 
бўғинлари ва депутатлар ҳамкорлигининг самарали 
усуллари» мавзуида амалий семинар ўтказилди

Аҳроржон МУСУРМОНОВ, «XXI asr»

Хусусан, давлатимиз раҳбари-
нинг «2015-2019 йилларда ишлаб 
чиқаришни модернизация қилиш, 
диверсификациялаш ва тузилма-
вий қайта шакллантирилишини 
таъминлаш бўйича чора-тадбир-
лар дастури тўғрисида»ги фармо-
ни кўплаб истиқболли режаларни 
амалга ошириш имконини ярат-
моқда. Жорий йилнинг дастлабки 
чораги мобайнида 1 трлн. 813,2 
млрд. сўм ҳажмидаги саноат 
маҳсулотлари ишлаб чиқарилди. 
Шундан 76,4 млн. доллар миқдо-
ридагиси экспортга йўналтирил-
ди. 

«Шўртангазкимё» мажмуаси 
базасида Малайзиянинг «Петро-
нас» ва ЖАРнинг «Сасол» ком-
паниялари билан ҳамкорликда 
суюқ синтетик ёқилғи ишлаб чиқа-
ришга мўлжалланган лойиҳани 
рўёбга чиқариш учун 24,5 млн. 
доллар миқдорида маблағ ўз-
лаштирилди. Голландиянинг «LT 
Textile» компанияси иштирокида 
(умумий қиймати 55 млрд. сўм) 
йилига 22 минг тонна ип-калава 
тайёрлаш қувватига эга бўлган 
тўқимачилик корхонасини барпо 
этиш режалаштирилмоқда. Уму-
ман, 2015 йилги инвестиция да-
стури доирасида ишлаб чиқариш 
жараёнларини модернизациялаш 
учун 193,5 млн. доллар маблағ ўз-
лаштирилиши белгиланган. 2020 
йилгача нефть-газ, нефть-кимё 

саноатида қиймати 10,5 млрд. 
доллар ҳажмидаги 31 та янги лой-
иҳа амалга оширилади. 

Жумладан, «Шўртангазкимё» 
мажмуаси, Муборак газни қайта 
ишлаш заводида  қўшимча қув-
ватларни барпо этиш ҳисобидан 
492 минг тонна полиэтилен, 66 
минг тонна газ конденсати, 53 
минг тонна пиролиз маҳсуло-
ти тайёрлаш кўзда тутилмоқда. 
Ушбу лойиҳалар амалга ошгач, 
800 та қўшимча иш ўрни яратила-
ди. Талимаржон ИЭСда 1,3 млрд. 
доллар ҳажмидаги 450 МВт қув-
ватли иккита буғ-газ қурилмаси 
бунёд этилади. Уларнинг бирин-
чисини амалдаги, иккинчисини 
эса келгуси йилда фойдаланишга 
топшириш кўзда тутилмоқда. 

Озиқ-овқат дастури  доира-
сида Китоб, Шаҳрисабз ва бошқа 
туманларда пахта майдонларини 
қисқартириш ҳисобидан сабзавот-
чилик, боғдорчилик маҳсулотлари 
етиштириш кўпайтирилади. Косон 
ва Чироқчида гўшт-сут маҳсулот-
ларини қайта ишлаш бўйича 43 
та янги лойиҳа амалга ошири-
лади. Яқин беш йил мобайнида 
соҳада қиймати 50 млн. доллар 
ҳажмидаги 82 та лойиҳани рўёбга 
чиқариш, мева-сабзавотчилик ва 
гўшт-сут саноатини тубдан ислоҳ 
қилиш режалаштирилган. 

Йиғилишда кун тартибидаги 
масала юзасидан халқ депутат-
лари вилоят кенгашидаги партия 
депутатлик гуруҳи аъзолари Му-
стафхон Султонов, Хуршид Усмо-

нов, O’zLiDeP Қашқадарё вилоят 
кенгаши раисининг биринчи ўрин-
босари Орзиқул Шеров ва бошқа-
лар сўзга чиқишди. Таъкидлан-
ганидек, вилоятда   кичик бизнес 
ва хусусий тадбиркорликни та-
раққий эттиришга оид иқтисодий 
муносабатларни такомиллашти-
риш, соҳага ахборот-коммуни-
кация технологияларини жорий 
этиш бўйича бир қатор ишлар 
амалга оширилмоқда. Бироқ 

тадбиркорлик субъектларининг 
ҳақ-ҳуқуқларини ҳимоя қилиш, 
улар фаолиятига асоссиз арала-
шувларга барҳам беришда ҳамон 
сусткашлик ҳолатлари мавжудли-
ги ҳам сир эмас. Тадбирда кичик 
бизнес ва хусусий тадбиркорлик 
соҳасидаги ғовларни бартараф 
этиш, жойларда тарғибот-тушун-
тириш ишларини кучайтиришда 
партиямиздан сайланган депутат-
лар фаолроқ бўлишлари лозим-
лиги алоҳида таъкидланди.  

Шунингдек, бошловчи тад-
биркорларни ҳар томонлама қўл-
лаб-қувватлаш, маҳаллий ишлаб 

чиқаришни ривожлантириш 
орқали қишлоққа саноатни олиб 
кириш, муқобил энергия манба-
лари ҳисобланган қуёш, шамол, 
биогаздан фойдаланишга кўма-
клашиш, замонавий инновацион 
лойиҳаларни кенг тарғиб қилиш 
ва рағбатлантириш, жойларда хў-
жалик юритувчи субъектларнинг 
ҳуқуқий, иқтисодий, сиёсий би-
лимларини оширишга қаратилган 
тизимли ўқувларни ташкил этиш, 

амалдаги қонун ва қонуности 
ҳужжатларга тегишли ўзгартиш 
ҳамда қўшимчалар киритиш юза-
сидан бир қатор таклифлар ўрта-
га ташланди. 

— Дастурга киритилган 555 
та лойиҳанинг барчасига депу-
татларимизни бириктириб қўйган-
миз, — дейди халқ депутатлари 
вилоят кенгашининг Маҳаллий 
бюджетни шакллантириш ва уни 
ижро этиш, иқтисодий ислоҳот-
ларни амалга ошириш ҳамда 
тадбиркорликни ривожлантириш 
масалалари бўйича доимий ко-
миссияси раиси Алишер Бойқа-

раев. — Улар бевосита лойиҳани 
муваффақиятли  амалга ошириш 
учун масъул ҳисобланадилар. 
Йил охирига қадар 83 та лойиҳа 
рўёбга чиқарилади. Депутатлари-
мизнинг саъй-ҳаракатлари билан 
жорий йилнинг ўтган даврида 13 
та лойиҳа ниҳоясига етказилди. 
Қолганларини учинчи чоракда 
фойдаланишга топшириш юзаси-
дан амалий ишлар қилинаяпти. 

Бундан ташқари, депутатлик 
гуруҳимиз аъзолари томонидан 
олиб борилган ўрганишлар на-
тижасида вилоятдаги 2281 та 
фермер хўжалиги негизида гўшт, 
сут, мева-сабзавот, узумни қайта 
ишлаш, сервис хизматини йўлга 
қўйиш, музлаткичли омборхона 
ташкил этиш каби 16 та йўна-
лишда 2418 та лойиҳани амалга 
ошириш юзасидан дастур ишлаб 
чиқилди. Мазкур дастурнинг 
ижроси ҳам депутатлар зиммаси-
да. 

Йиғилиш сўнггида эшитилган 
ҳисобот бўйича жойларда де-
путатлик гуруҳлари ва ҳар бир 
депутатнинг назорат-таҳлил фа-
олиятини ташкил этиш, белги-
ланган дастурлар амалга ошири-
лиши юзасидан қатъий назорат 
ўрнатиш, кичик бизнес ва тад-
биркорликни қўллаб-қувватлаш 
борасида шаҳар ва туман ижро 
ҳокимияти органлари раҳбар-
ларининг эшитувларини ташкил 
этиш ҳамда сессияларга масала 
киритиш юзасидан қарор қабул 
қилинди.

Мутасаддининг ҳисоботи эшитилди
Давоми. Бошланиши 1-саҳифада

ЙИҒИЛИШДА КУН ТАРТИБИДАГИ МАСАЛА 
ЮЗАСИДАН ХАЛҚ ДЕПУТАТЛАРИ ВИЛОЯТ 
КЕНГАШИДАГИ ПАРТИЯ ДЕПУТАТЛИК 
ГУРУҲИ АЪЗОЛАРИ МУСТАФХОН СУЛТОНОВ, 
ХУРШИД УСМОНОВ, O’ZLIDEP ҚАШҚАДАРЁ 
ВИЛОЯТ КЕНГАШИ РАИСИНИНГ БИРИНЧИ 
ЎРИНБОСАРИ ОРЗИҚУЛ ШЕРОВ ВА 
БОШҚАЛАР СЎЗГА ЧИҚИШДИ.



— Сафдошимиз асли 
ўқитувчи бўлса ҳам ун-
ча-мунча агрономдан 
қолишмайди, — дейди 
партия туман кенгаши раи-
сининг ўринбосари Дониёр 
Қўлдошев. — У бошқараёт-
ган хўжаликнинг жами экин 
майдони 162 гектар. Шун-
дан 100 гектари Марказий 
Фарғона чўлининг Аччиқкўл 
массивида жойлашган. Иш-
чиларини йил ўн икки ой 
автобус орқали ташиб, чўл-
да деҳқончилик қилади. Ўз 
маблағи ҳисобидан 2 кило-
метр масофага электр токи 
тортган. 100 квт.ли транс-
форматор ўрнатган, сув на-
сосидан фойдаланади. 80 
нафар ишчи фермернинг 
асосий таянчидир. Яқинда 
коллеж битирувчиларидан 
15 нафарини ишга олишга 
қарор қилди. 

2005 йилнинг бошла-
ри эди. Ишдан қайтган 
Арслонбойни отаси Қам-
барали ака (ҳозирда 89 
ёшда) ёнига чорлади. 
«Президентимиз фермер-
ликни ривожлантиришга 
катта аҳамият қаратиб, 
қишлоқларда мулкдорлар 
синфини шакллантира-
миз, деяптилар. Кел, ўғ-
лим. Ўзингни кўрсат. Фер-
мер бўл. Биласан, менинг 
суягим далада қотган. 40 
йиллик тажрибам бор. 
Ёнингда елкадош бўлиб, 
маслаҳат, йўл-йўриқ бе-
риб тураман. Оилавий 
иқтисод яхшиланади. Ҳа-
лол меҳнатинг билан элга 
таниласан».

Ўғил отага йўқ деёл-

мади. Тўғри, дастлабки 
йиллари бироз қийналди. 
Кейин кўзи пишиб, тажри-
баси ортди. 2014 йилга 
келиб 70 гектар ғаллазо-
рдан 243 тонналик хир-
мон кўтарди. Омборига 75 
тонна дон кирди. 60 гектар 
майдондан 180 тонна ўр-

нига 185 тонна пахта топ-
ширди. Ҳар икки соҳадан 
267 миллион сўм даромад 
олди. «Тико», «Дамас» ва 
микроавтобусга эга бўл-
ди. 3 та чопиқ ва ҳайдов 
тракторлари бекаму-кўст 
ишлаяпти. Моҳир механи-
заторлар Олимжон Эга-
мов, Тоҳиржон Хонкелди-
ев техникани булбулдай 
«сайратиб», хўжаликка 
катта наф  келтиришяпти.

— Биринчи ишловда 
гап  катта, — дейди 
Олимжон ака. — Салгина 
адашсангиз, тамом. Кей-
ин ўн марта культивация 
қилсангиз ҳам жойига туш-
майди. Далага бир жойдан 
кириб, бир жойдан чиқи-
шимиз керак. Ўнг келган 
жойдан қайтавермаймиз. 
Бу деҳқончасига «дарво-
за» деб аталади. Айрим-
лар бунга беэътибор қара-
шади-да, ёз ўтиб кузакда 
«бош қашиб» қолишади. 

Муроджон Эркаев, 
Муҳриддин Қамбаров син-

гари сувчилар ҳам чўлнинг 
ҳадисини олган деҳқон-
лар. Ғўзани асосан тунда 
суғоришади.

— Ерларимиз қумлик. 
Қуёш  тиғида қизиб кетади. 
Кундузи очсак, илиқ сув 
ғўзанинг томирини зарар-
лайди. Кўчат йўқотамиз. 

Кечаси эса яхдек сувдан 
ғўзанинг жони киради. Қо-
ниб-қониб ичади, —  дей-
ди фермер. 

Арслонбой фермер 
2012 йилда банкдан 20 
млн. сўмлик кредит олиб, 
2 гектар интенсив боғ 
яратганди. Бугун бу ерда 3 
нафар ҳамқишлоғи иш би-
лан банд. Ўтган йили улар 
роппа-роса 6 тонна сара 
олма йиғиб олдилар. Кре-
дит тўла қопланди. 

Бу йил баҳор анчайин 
инжиқ келди. Март ойи-
нинг охирида кучли шамол 
эсди. Ортидан қор ёғди. 
Бодом, ўрик, шафтоли 
каби меваларни совуқ 
урди. Олма ҳам қисман 
зарарланди. Хўжалик аъ-
золари ўша куни олмазор-
га сув очиб, ҳар 5-10 метр 
жойга тутатқи қўйишди. 
Шу йўл билан куртаклаган 
олма дарахтлари сақлаб 
қолинди. Ҳолатни чама-
лаб, 15 тонна олма олиш-
ни мўлжаллаб туришибди. 

Кўп тармоқли хўжалик-
да чорвачилик ҳам йўлга 
қўйилган. 45 бош маҳал-
лий, Германиядан келти-
рилган 6 бош зотли ғуна-
жин боқилаяпти. Бу йил 
уларнинг бари бузоқлади. 
Ҳозирда тумандаги ки-
чик бизнес тузилмалари-
га шартнома асосида 30 
тонна сут етказиб берила-
япти. Бу ишлар 5 нафар 
маҳаллий ёшлар зимма-
сида.

— Фермада иссиқ 
овқат ташкил этилган, 
— дейди сут соғувчи Ди-
лафрўз Қодирова. — Ҳар 
байрамда фермер бизлар-
ни сийлайди. 

Фермер хўжалиги аъ-
золари жорий йилда 77 
гектарли ғалла, 70 гек-
тарли пахта майдонидан 
катта хирмон уюшни ният 
қилганлар. Чўл шароитида 
бу осон эмас, албатта.  

— Президентимиз 
бизни доим қўллаб-қув-
ватлаб, неки ёрдам бўлса 
аямаяптилар. Фермерлик 
ҳаракати йўлида фармон 
ва қарорлар чиқараяпти-
лар. Бундай эътибордан 
руҳланиб, олма ва сутни 
қайта ишловчи цех очиш-
ни кўзлаб турибмиз, — 
дейди фермер. — Бошқа 
режалар ҳам бор. Юрти-
миз тинч, осойишта экан, 
режалар кетидан яна янги 
режалар туғилаверади. 
Дастлаб чўлдан ер олган-
да чўчиб иш бошлагандим. 
Аммо астойдил меҳнат қи-
линса, меҳр кўрсатилса, 
чўл ҳам ўз бағрини очар 
экан. Насиб этса, ҳадемай 
бу ерлар ҳам боғ-роғларга 
айланади.

Дилора ЭСОНОВА, «XXI asr»

Бугунги фермер ҳақиқатан ҳам оддий деҳқон эмас. Ўз касби-
нинг устаси, ернинг тилини биладиган мутахассис. Билимли 
раҳбар, қишлоқнинг олди кишиси. Сирдарё туманидаги  «Чол-
тўқай» қишлоқ фуқаролар йиғини ҳудудида фермер хўжалигини 
ташкил этган Гулсара дастлаб ишни 11 гектар майдонга чигит 
экишдан бошлаганди. Ўтган йили 43 гектар майдоннинг 28 гек-
тарига пахта, қолганига буғдой ва чорва озуқаси экиб, мўл ҳо-
сил олди. 

Дастлаб битта МТЗ-80 тракторини лизинг шартномаси асо-
сида олган бўлса, айни пайтда хўжаликда ўндан зиёд техника 
ишлаб турибди.

— Отам ёшлигимизда вафот этган. Қишлоқдошларимнинг 
айтишича, уста деҳқон бўлган эканлар, — дейди Г.Нуралиева. 
— Отамни билганлардан ҳамиша  яхши гаплар эшитаман. Ай-
римлар «Сенда отангнинг сиёқи бор. У ҳам  ғайрат-шижоатли, 
ушлаган жойини кесадиган одам эди», дейишади.

...Гулистон давлат педагогика институтида сиртдан таҳсил 
олган Гулсаранинг асли касби ўқитувчилик. Институтни тамом-
лагач, мактаб-интернатда кўп йиллар тарбиячилик қилди. Са-
марали меҳнати туфайли «Халқ таълими аълочиси» унвонига 
сазовор бўлди. Аммо унинг қалби ҳамиша далага талпинарди.

Йиллар ўтиб Гулсара муаллимнинг фермер хўжалиги таш-
кил этгани қишлоқдошларини таажжублантиргани ҳам бор гап. 
Аммо уни яхши билганлар: «Ерга меҳр қонида бор. Отаси ҳам 
уста деҳқон эди. Ўзимиз билган Қўшбоқ отанинг қизи. Далани 
бемалол эплайди», дейишганди.

Улар билиб айтишган экан. Гулсара ер билан тиллашишни, 
деҳқончиликни ёшлигидан ўрганиб ўсганлиги учун унчалик қий-
налмади. Вақти келса  чанқаган ғўза қатор ораларига ўзи сув 
таради. Трактор бошқариб, қатор ораларига ишлов берди. Шун-
дай пайтлар бўлдики, ғўза зараркунандаларига қарши тадбир-
ларни ҳам ўзи бажарди. 

Гулсара нафақат фермер хўжалиги, балки эл ташвишини 
ҳам унутмайди. Туманнинг энг чекка ҳудуди бўлган «Зомино-
вул» қишлоғининг кўчаларини асфальтлаш, хонадонларга газ, 
сув олиб кириш ишларига бош-қош бўлди.

— Мустақилликкача бизнинг «Зоминовул» барчанинг наза-
ридан четдаги бир қишлоқ эди, — дейди у суҳбат чоғи. — Кўча-
лар ёзда чанг, қишда ботқоққа айланарди. Истиқлол туфайли 
унинг қиёфаси тубдан ўзгарди.

Ўшанда қишлоқ хонадонларини газлаштириш учун жуда кўп 
идораларга киришга, ҳатто пойтахтгача бориб, мутасадди таш-
килотлар раҳбарларига учрашишга тўғри келган. Натижада «Зо-
миновул»нинг ҳар бир хонадони газ, тоза ичимлик суви билан 
таъминланди. Кейинчалик туман халқ депутатлари кенгаши де-
путати сифатида югуриб-елиб, овул кўчалари асфальтланиши-
га ҳисса қўшди. Дала йўлларига тош-шағал ётқизилди. Атрофга 
мевали, манзарали дарахт кўчатлари ўтқазилиб, ободонлашти-
рилди. 

Бугун қишлоқда юзга яқин хонадон бор. Аҳолининг меҳнат-
севарлиги туфайли жаннатмакон гўшага айланган. Гулсара 
фермернинг таъкидлашича, бу қишлоқнинг ширин сувини Зо-
миннинг  шифобахш булоқ сувларига тенглаштириш мумкин.

Ишчиларни меҳнатига яраша рағбатлантиришга алоҳида 
эътибор қаратилгани боис хўжалик йилдан-йилга ривожланиб 
бораяпти. Турмуш ўртоғи Норқул, ўғиллари Азиз, Самад ва Ма-
ратлар унинг қўш қанотлари.

— Ўтган йиллар мобайнида ҳар қандай экиндан юқори ҳо-
сил олишнинг асоси – маҳаллий ўғит эканлигига амин бўлдим, 
— дейди фермер. — Хўжалигимиз аъзолари билан биргаликда 
ҳар йили куз-қиш ойларида ерларга етарли миқдорда маҳал-
лий ўғит чиқарамиз. Қиши билан ерларимиз етилиб, ҳамирдай 
кўпчиб туради. Чорвачилик билан ҳам шуғулланаяпмиз. 17 бош 
қўй, 12 бош сигир, 1 та отимиз бор. Келгусида паррандачилик, 
сабзавот етиштиришни йўлга қўйиш ниятидамиз. Дала четла-
рига 2,5 минг туп терак экканмиз. Ҳадемай улар ҳам даромад 
бера бошлайди. 

Бугун муаллимдан чиққан фермер аёл далаларида ғалла 
ниҳоллари баравж ўсаяпти. Дастлабки чопиқдан чиққан ғўза-
ларга биринчи сув  таралмоқда. Мўл ҳосил иштиёқида меҳнат 
қилаётган Гулсаранинг нияти бутун. Яъни пахтадан ҳам, буғ-
дойдан ҳам мўл ҳосил олиб, йилни ёруғ юз билан якунлаш, ота-
сининг қизи эканини меҳнати билан исботлашдир.

Отасининг қизи
O`zLiDeP фаоли, Сирдарё туманидаги 
«Гулсара Қўшбоқ қизи» фермер хўжалиги 
раҳбари Гулсара Нуралиевани билганлар уни 
ана шундай таърифлашади

Мустақиллик туфайли вужу-
дга келган ва айни кунда сама-
рали фаолият кўрсатаётган тад-
биркорлик субъектлари Навоий 
вилоятида ҳам анчагина. Улар-
дан бирига халқ депутатлари 
вилоят кенгашидаги O`zLiDeP 
депутатлик гуруҳи аъзоси 
Орифжон Каримов бошчилик 
қилаётир.

— Юртимизда тадбиркор-
лик ҳаракатининг қўллаб-қув-
ватланиши, яратилаётган қу-
лай ишбилармонлик муҳити, 
солиқ ҳамда божхона тўлов-
ларига оид имтиёз ва префе-
ренциялар кўплар қатори биз-
ни ҳам руҳлантирди, — дейди 
Кармана туманидаги «Муҳаб-
бат боғи» хусусий корхонаси 
раҳбари О. Каримов. — Фао-
лиятимизни  2007 йилда 2 гек-
тар майдонда иссиқхона бунёд 
этишдан бошлагандик. 2012 
йилга келиб уни 12 гектарга ет-
каздик. Иссиқхонамизга Исро-
илдан ёпиқ қопламали май-
донда юқори самарадорликни 
таъминловчи, томчилатиб 
суғориш усулида ишлайдиган 
янги технологик ускуналар-
ни келтириб ўрнатдик. Бун-
да Ташқи иқтисодий фаолият 
миллий банкининг Навоий фи-
лиалидан олинган 2 миллиард 

сўмлик имтиёзли кредит қўл 
келди. 

Помидор, бодринг ва 
булғор қалампиридан йилига 
уч марта ҳосил олишни йўлга 
қўйдик. Бўшаган майдонларга 
пешма-пеш экиш учун олдин-
дан кўчат етиштиришни таш-
киллаштирганмиз. Хўжалиги-
мизда дастлабки йилларда 12 
ишчи-хизматчи фаолият кўр-
сатган бўлса, ҳозир улар сони 
71 нафардан ошди. 2011 йили 
4 гектарлик сунъий кўл ташкил 
этиб, дўнгпешона, зоғора ва оқ 
амур балиқлари етиштириш-

ни йўлга қўйдик. 2014 йилнинг 
ноябрь ойида бройлер товуқ-
чилик хўжалигини барпо этдик. 
Ушбу йўналишда 30 га яқин до-
имий иш ўрни очилди. Жамо-
амизда ишлаётганларнинг 80 

фоизини Кармана ҳамда қўшни 
Навбаҳор тумани қишлоқлари-
да яшовчи хотин-қизлар таш-
кил этади.

«Муҳаббат боғи»да 
меҳр-муҳаббат билан етишти-
рилаётган сархил сабзавот, 
балиқ ва паррандачилик маҳ-
сулотлари қишин-ёзин юртдо-
шларимиз дастурхонини тўл-
дирмоқда.  Бултур 2013 йилга 
нисбатан 50 тонна кўп, яъни 
580 тонна сабзавот, сув ҳавза-
ларида эса шу даврга нисбатан 
4 тонна кўп, яъни 27 тонна ба-
лиқ маҳсулотлари тайёрланди. 

Тўрт ой давомида ҳамюртла-
римиз дастурхонига 1,5 тонна 
парҳезбоп гўшт тортиқ этилди. 

Эътирофли жиҳати шунда-
ки, тадбиркор томонидан иш-
чилар учун қулай меҳнат ва 

дам олиш шароити яратилган. 
Хусусан, тушликда бепул иссиқ 
овқат, байрамларда моддий ва 
маънавий рағбат, муҳтож оила-
лар, ногирон ва беморларга, 
иморат қураётган ҳамда фар-
зандлари олий ўқув юртларида 
ўқиётган ходимларга имкон қа-
дар кўмак берилаётир. 

— Бошланғич партия таш-
килоти 2013 йилда ташкил 
этилган, — дейди БПТ раҳбари 
О.Каримов. — Аъзоларимиз-
нинг кўпчилигини аёллар таш-
кил этганлиги боис партиявий 
тадбирларда уй ҳунармандчи-

лигини ривожлантириш орқали 
хотин-қизларни тадбиркорликка 
жалб қилиш, ишдан бўш пайт-
ларида касаначилик фаолияти 
билан шуғулланиб, оила фаро-
вонлигини таъминлашга ҳисса 

қўшиш мавзуларини муҳокама 
қилаяпмиз. Ижтимоий-иқтисо-
дий, ҳуқуқий-сиёсий мавзулар-
да мулоқотлар уюштираяпмиз. 
Мунтазам равишда партиявий 
лойиҳаларнинг тақдимотла-
ри ўтказилмоқда. Шу маънода 
етакчи куч сифатида танилган 
O`zLiDePнинг нуфузи янада 
ортаётир. Амалга оширилган 
ташвиқот ишлари натижасида 
ўтган йили сафимизга яна 43 
нафар йигит-қиз қўшилгани ҳам 
фикримизга далил бўлиши мум-
кин.

Шу ўринда таъкидлаш жо-
изки, 2014 йил декабрда Олий 
Мажлис Қонунчилик палатаси 
ва маҳаллий кенгашларга бўлиб 
ўтган сайловда Орифжон Кари-
мовга сайловчилар катта ишонч 
билдиришди. Халқ депутатлари 
вилоят кенгаши депутати манда-
тини олган маслакдошимиз сай-
ловчилар мурожаатлари асо-
сида амалий ишларни бошлаб 
юборган. Унинг саъй-ҳаракатла-
ри билан Уйрот қишлоғининг 3 
километрли ички йўлига шағал 
ётқизилди. Ушбу МФЙ биноси 
қурилишини туман бюджети ма-
блағлари ҳисобидан, Хончорвоқ 
Айрончи МФЙлари биноларини 
капитал таъмирлашни эса ҳо-
мийлик ёрдами ва ҳашар йўли 
билан бажариш бўйича тегишли 
ишлар олиб борилаяпти.

«МУҲАББАТ БОҒИ»НИНГ ФАЙЗУ БАРАКАСИ

Яқин ўтмишда ҳатто орзу қилиш мушкул 
бўлган  хусусий мулк ва мулкдорлар 
синфи бугун мамлакатимизнинг иқтисодий 
ривожланишини белгилаб берувчи 
омиллардан бирига айланди

Мансур АСЛОНОВ, 
«XXI asr»

Янги Марғилон шаҳарчасидаги «Наврўз» маҳалласи ободончилик, 
орасталик, коммунал тўловлар ва ижтимоий ҳимоя борасида 
ўз тажрибасига эга. Айни пайтда бу ерда 5090 нафар киши 
истиқомат қилмоқда. Маҳаллада ўтказиладиган тўю-маросимлар, 
байрамларнинг файзи ўзгача. Аҳолини фойдали меҳнатга жалб 
этиш, уруш ва меҳнат фахрийлари, ёлғиз қариялар, ногиронлар 
ва боқувчисини йўқотганларга ғамхўрлик кўрсатиш доимий 
эътиборда.
— Бизда ҳеч ким ўзини четга олмайди, — дейди маҳалла 
фуқаролар йиғини раиси Алишер Амиров. — Биров маблағи, 
иккинчи киши ўз ҳиммати, яна кимдир маънавий-маърифий 
жабҳадаги иштироки билан маҳалладошларига ибрат бўлади. 
Маҳалла фуқаролар йиғини фаоллари ҳар бир айёмда кўнгли 
ярим инсонлар ва кам таъминланган оилалардан хабар олишга 
одатланишган. 
Таъкидлаш жоизки, мустақиллик йилларида Янги Марғилон 
шаҳарчаси кўркамлашди, бунёдкорлик ишлари кўлами кенгайиб, 
хиёбонлар, гулзорлар, замонавий лойиҳа асосидаги янги турар-
жойлар қурилди. Маҳалла ҳудудида 2 та озиқ-овқат дўкони, 4 та 
новвойхона, қассобхона, дорихона, 2 та автомобилларга ёнилғи 
қуйиш шохобчаси, 10-болалар мусиқа ва санъат мактаби, маиший 
хизмат ва сервис коллежи, 15-умумтаълим мактаби бор. 
— Тинчлик-хотиржамлик, осойишталик ва ободончиликка кўз 
тегмасин, — дейди суҳбатдошимиз. — Зеро, маҳалла обод — эл 
обод, деб бежиз айтилмаган.

Муҳаммаджон МАҲМУДОВ.

Маҳалла обод — эл обод

Меҳр кўрган чўл ҳам 
бағрини очар экан...
Бугун Бувайда туманида фаолият юритаётган 321 та фермер хўжалигининг 103 
таси кўп тармоқли. Қишлоқ мулкдорлари йил оша иқтисодий кўрсаткичларини 
яхшилаш, аҳоли учун иш ўринлари яратиш ташвиши билан банд. Улар орасида 
O`zLiDeP  аъзоси Арслонбой Акбаров раҳбарлигидаги «Холпошшо-Қамбарҳожи» 
кўп тармоқли фермер хўжалигининг алоҳида ўрни бор

Аҳроржон 
МУСУРМОНОВ,
«XXI asr»

Туну кун хизматда

20 нафар йигит-қиз ишли бўлди

Муносиб улуш

Ички истеъмол бозорини сифатли маҳсулотлар билан 
тўлдириш нафақат ишлаб чиқарувчилар, балки уларга 
хизмат кўрсатувчи ташкилотларга ҳам бевосита 
боғлиқдир. Шу маънода мамлакатимизда ишлаб 
чиқарилаётган маҳсулотлар сифатининг барқарорлигини 
таъминлашда «Ўзстандарт» агентлигига қарашли синов ва 
сертификатлаштириш марказларининг алоҳида ўрни бор. 
Масалан, «Тошкент синов ва сертификатлаштириш 
маркази» давлат корхонасининг  100 дан ортиқ ходими 
истеъмолчилар манфаатидан келиб чиққан ҳолда импорт 
ўрнини босадиган, экспортбоп маҳсулотлар ишлаб чиқариш 
салмоғини ошириш борасида бизнес вакилларига кенг 
кўламда амалий ёрдам бериб келмоқда. Биргина жорий 
йилнинг ўтган даври мобайнида тадбиркорлар томонидан 
тайёрланган маҳсулотлар учун 2262 та мувофиқлик 
сертификати берилганининг ўзиёқ фикримизга далил бўла 
олади. 
— Ишбилармонларга қулайлик яратиш мақсадида ўтган 
йилдан бошлаб мурожаатларни электрон шаклда қабул 
қилиш йўлга қўйилди, — дейди мазкур марказ бўлим 
бошлиғи Суннатилла Саидов. — «Ишонч телефони»миз 
ҳам мижозлар хизматида. Президентимизнинг «Хусусий 
мулк, кичик бизнес ва хусусий тадбиркорликни ишончли 
ҳимоя қилишни таъминлаш, уларни жадал ривожлантириш 
йўлидаги тўсиқларни бартараф этиш чора-тадбирлари 
тўғрисида»ги фармонига кўра эндиликда истеъмолчилар, 
тадбиркорлар куннинг истаган пайтида «Ишонч 
телефони»га қўнғироқ қилиб, ўзларини қизиқтирган 
саволларига тегишлича жавоб олишлари мумкин.

Қўштепа туманидаги «Сармозор» маҳалла фуқаролар 
йиғини ҳудудида фаолият кўрсатаётган «Водий 
мукаммал» хусусий корхонаси раҳбари Иброҳимжон 
Тошпўлатов Ташқи иқтисодий фаолият миллий банки 
бўлимидан 50 миллион сўм кредит олиб, 20 та иш 
ўрни яратди. Айни кунда бу ерда катталар ва болалар 
учун сифатли пойабзал тайёрланмоқда. Бежирим 
маҳсулотлар ички бозорда харидоргир. Корхонага ишга 
қабул қилинганлар орасида коллеж битирувчилари 
кўпчиликни ташкил этади. Тадбиркор маҳалла 
ҳудудидаги бўш турган эски, қаровсиз бинода яна бир 
замонавий ишлаб чиқариш тармоғини ташкил этиш 
истагида елиб-югурмоқда. У ишга тушгач, яна йигирма 
кишининг бандлиги таъминланади.

Мутахассислар ҳисоб-китобларига қараганда, бугунги кунда 
Ер юзида 522 миллион дона енгил автомобиль бор экан. 
Европанинг кичикроқ давлатлари, масалан, Люксембургда 
ҳар ўн кишининг олтитаси, аниқроқ айтганда, вояга етган 
аҳолининг ҳар бири 1-2 тадан енгил машинага эга бўлса, 
Италия, Германия ва АҚШда ҳар 10 кишига 5 та машина 
тўғри келаяпти. Энг кўп автомобиль ишлаб чиқарувчи 
мамлакат эса Япониядир. Кунчиқар юртда йилига турли 
маркада 8 миллион дона машина ишлаб чиқарилаётир. 
АҚШда 5-6 миллион, Германияда эса 5 миллионтагача енгил 
авто ишлаб чиқарилади.   
Американинг «Дженерал моторс»и дунёнинг бошқа 
мамлакатларига ҳам йилига 7 миллион донагача машина 
етказиб бермоқда. Ундан кейинги ўринни АҚШнинг 
яна бир компанияси — «Форд» эгаллаган бўлиб, унинг 
заводларида йилига 5 миллион донагача, Германиянинг 
«Фольсваген»идан автодўконларга йилига 4,5 миллион дона 
машина йўл олади. Умуман олганда, дунё бўйича йилига 40 
миллион донагача енгил автомашина ишлаб чиқарилади. 
Қувонарлиси, ушбу соҳада Ўзбекистоннинг ҳам муносиб 
ўрни бор.

Зиёдулла МЎМИНОВ.

— ЕРЛАРИМИЗ ҚУМЛИК. ҚУЁШ  
ТИҒИДА ҚИЗИБ КЕТАДИ. КУНДУЗИ 
ОЧСАК, ИЛИҚ СУВ ҒЎЗАНИНГ 
ТОМИРИНИ ЗАРАРЛАЙДИ. КЎЧАТ 
ЙЎҚОТАМИЗ. КЕЧАСИ ЭСА ЯХДЕК 
СУВДАН ҒЎЗАНИНГ ЖОНИ КИРАДИ. 
ҚОНИБ-ҚОНИБ ИЧАДИ, —  ДЕЙДИ 
ФЕРМЕР.



Бувайда тумани Бандликка 
кўмаклашиш ва аҳолини ижтимоий 
муҳофаза қилиш марказидаги БПТ  33 
нафар аъзони бирлаштирган. Яқинда 
мазкур қуйи бўғин ташаббуси билан 
«Фермерлик ҳаракати — қишлоқдаги 
ҳал қилувчи куч» мавзуида давра 
суҳбати ўтказилди

O`zLiDeP Жиззах туман кенгаши 
таркибидаги «Маҳалла» хайрия жамоат 
фонди бўлимида иш юритаётган 
қуйи бўғинда «Ўтганларни xотирлаш, 
кексаларни эъзозлаш — бизнинг 
фарзандлик бурчимиз» мавзуида давра 
суҳбати ташкил этилди

ЭЛЕКТОРАТ БИЛАН
ИШЛАШДА АСОСИЙ КУЧ
Маълумки, сиёсий партия айнан қуйи бўғинлар воситасида электорат орасига кириб боради. Демак, сиёсий кучнинг ўзини 
тўлиқ намоён этиши кўп жиҳатдан БПТларнинг иши тўғри ташкил этилишига боғлиқ. O`zLiDeP Юқори Чирчиқ туман кенгаши 
таркибидаги  бошланғич ташкилотлар ҳам моҳият-эътибори билан электорат  манфаатларини ифодалаш, аъзоларнинг 
ижтимоий-сиёсий фаоллигини кучайтириш йўлида хизмат қилмоқда
Зиёдулла МЎМИНОВ, 
«XXI asr»

— Таянч тузилмалар имкони-
ятларидан самарали фойдаланиш 
устувор вазифаларимиз сирасига 
киради, —  дейди партия туман 
ташкилоти раиси ўринбосари Адо-
лат Қамбарова. — Ўтган йилнинг 
айни даврида аъзоларимиз сони 
1400 нафарни, уларни бирлаштир-
ган БПТлар 28 тани ташкил этган-
ди. Бугунги кунда эса туманимизда 
партиянинг 3000 га яқин  аъзоси, 
36 та бошланғич ташкилоти бор. 
Бу шунчаки рақамлар эмас, балки 
уларда одамларнинг партиямизга 
нисбатан ишончи мужассам, де-
сам янглишмайман. Сафимиз кен-
гайгани сайин ҳаммаслакларимиз 
либерал-демократик ғояларнинг 
чинакам тарғиботчилари бўлиб 
шаклланишига алоҳида эътибор 
қаратаяпмиз. Зеро, бугун кимдир 
бизнинг партияга хайрихоҳ бўл-
са, эртага сафимизга киради, ин-
динга эса бошқаларни ҳам ушбу 
сиёсий куч қаторида бўлишга ун-
дайди.  O`zLiDePнинг Ҳаракат да-
стурига амал қилиб, ишни ана шу 
тартибда ташкил этганимиз боис 
бизни қўллаб-қувватловчилар 
кўпайиб бораяпти. Бошланғич таш-
килотларимизни ҳам асосан ёшлар 
бошқаришаяпти. Шу боис қуйи 
бўғинларнинг қай бирида бўлиб, 
етакчиларнинг қайси бири билан 
суҳбатлашманг, уларда шижоат ва 
иштиёқ, юртимиз келажагига собит 
ишонч борлигини ҳис қиласиз. 

Аъзолар сони ортишининг 
яна бир сабаби бор:  Юқори Чир-
чиқда сўнгги йилларда тадбир-
корлик субъектлари кўпаймоқда. 
Туманнинг олис қишлоқларида 
ҳам ишлаб чиқариш корхоналари, 
фермер хўжаликлари, аҳолига пул-
лик хизмат кўрсатиш масканлари 
барпо этилаётгани эвазига аҳоли, 
айниқса, ёшлар касб-ҳунар кол-
лежларида ўзлари эгаллаган соҳа-
лар бўйича иш билан таъминла-

наяпти. Албатта, бунда O`zLiDeP 
электорати — тадбиркорларнинг 
ҳиссаси катта. Шуни ҳам унутмас-
лик керакки, партиямиздан илгари 
сурилган номзодларга овоз берган 
одамлар энди сайлов даврида бе-
рилган ваъдалар ижроси билан қи-
зиқишаяпти. Шу маънода жойлар-
даги  БПТлар сайловчилар билан 
юзма-юз иш олиб борувчи тузил-
малар эканини амалда кўрсатиши 
айни муддаодир. 

— Масалан, касб-ҳунар колле-
жи битирувчиси Эркин Кенжабоев 
Янгибозор қўрғонида яшайди. Шу 
жойда «Янгибозор» бошланғич 
ташкилотимиз фаолият юрита-
япти, — дея сўзида давом этади 
А. Қамбарова. — Эркинжон мазкур 
қуйи бўғинга мурожаат этиб, якка 
тадбиркор сифатида ўз бизнесини 
йўлга қўйиш нияти борлиги, бироқ 
ишни бошлашга қийналаётганини 
маълум қилди. Таянч тузилманинг 
тажрибали тадбиркорлардан ибо-
рат аъзолари унга кўп масалалар-
да амалий ёрдам бердилар. Ҳозир 
Э.Кенжабоев якка тартибдаги тад-
биркор сифатида меҳнат қилаяпти. 
Президентимизнинг жорий йил 
15 майда эълон қилинган «Хусу-
сий мулк, кичик бизнес ва хусусий 
тадбиркорликни ишончли ҳимоя 
қилишни таъминлаш, уларни жа-

дал ривожлантириш йўлидаги тў-
сиқларни бартараф этиш чора-тад-
бирлари тўғрисида»ги фармонига 
кўра, у энди ўзи каби  коллежни 
тугатган тенгдошларини ишга қа-
бул қилиши мумкин. Бу ҳам мам-
лакатимизда ишбилармонларга 
яратиб берилаётган улкан имкони-
ятлардан биридир. Туманимиздаги 
20 дан ортиқ корхона ва ташкилот 
аксарият ходимларининг кўкракла-
рида O`zLiDeP нишонини кўрасиз. 
Чунончи, туман Фермерлар кенга-
шида 300 дан ортиқ, пахта тозалаш 
заводида 160 га яқин, «Тумангаз» 
идорасида 150 нафар, марказий 
шифохонада 1100 нафарга яқин 
партия аъзоси бор. БПТларнинг 
фаоллиги шу йўсинда намоён 
бўлаётир. Зотан, биз доимо уларга 
суяниб иш тутамиз. Яқинда парла-
мент қуйи палатасидаги фракци-
ямиз вакили Муҳаббат Тохтаева, 
Олий Мажлис Сенати аъзоси Сай-
ёра Баратова, туман кенгаши де-
путати Матлуба Миртурсунованинг 
сайловчилар билан учрашувида 
БПТлар фаоллари ҳам иштирок 
этишди. 

— Бошланғич ташкилот фаоли-
ятини йўлга қўйганимизга ҳали кўп 
бўлгани йўқ, — дейди туман пахта 
тозалаш заводида ташкил этилган 
қуйи бўғин раиси Гулзира Мамино-

ва. — Ташкилотимиз 150 нафар аъ-
зони жипслаштирган. Бизга партия 
туман кенгаши, депутатларимиз 
ҳар жиҳатдан мадад бериб тури-
шибди. Ўзимиз ҳам қўл қовуштириб 
ўтирганимиз йўқ. Депутутлик гу-
руҳлари   билан учрашувлар, турли 
тадбирлар ташкил этаяпмиз. Халқ 
депутатлари туман, вилоят кен-
гашлари сессиялари кун тартибига 
киритиш учун айрим муаммоларни 
кўтариб чиқаяпмиз. Мисол учун, 
яқинда ўтказилган йиғилишимизда 
касб-ҳунар коллежларини тугалла-
ётган ёшларни касбга йўналтириш 
масаласи ҳақида сўз юритилди. 

Туманимиздаги 10 га яқин кол-
лежни ҳар йили 3 минг нафар та-
лаба 20 дан ортиқ касбий йўналиш 
бўйича тугаллайди. Корхонамизга 
ҳам ҳар йили битирувчи ёшлар 
қабул қилинади. Тўғри, улар ишга 
тезда кўникиб кетишолмайди. Шу-
нинг учун  «устоз-шогирд» анъана-
си йўлга қўйилган. Бундан ташқа-
ри, навқирон авлод вакиллари 
ўртасида соғлом турмуш тарзини 
тарғиб қилиш, уларни турли спорт 
тўгаракларига жалб этиш, оилавий 
тадбиркорлик, касаначиликни йўл-
га қўйиш борасида ҳам фаол иш 
олиб бораяпмиз.  

— Таянч бўғинимиз 84 маслак-
дошни бирлаштирган, — дейди 
туман йўл-қурилиш бўлимида-
ги БПТ раиси Иброҳим Усмонов. 
— Йигит-қизлар саноат, қишлоқ 
хўжалиги, иқтисодиёт, хизмат кўр-
сатиш соҳаларига ихтисослашган 
касб-ҳунар коллежларида билим 
олиш билан бирга ҳунар ҳам ўр-
ганишмоқда. «Диплом билан — 
бизнесга» партиявий лойиҳасида 
туман ёшлари муваффақиятли 
иштирок этишаётгани ва  ўтган 
йиллар мобайнида улардан 10 га 
яқинининг бизнес-режаси маъқул 
топилгани учун тижорат банкла-
рининг имтиёзли кредитини олиш 
ҳуқуқига эга бўлишди. Бунда биз-
нинг ҳам камтарона ҳиссамиз бор. 
Зеро, кўплаб иқтидорли ёшларни 

турли партиявий лойиҳаларда қат-
нашишга даъват этаяпмиз, улар-
нинг салоҳияти рўёбга чиқишига 
кўмаклашаяпмиз. Бугун шаҳарда 
ҳам, қишлоқда ҳам тадбиркор бў-
лиш учун бирдек қулай шароит 
муҳайё қилинган. Бунинг шарофа-
ти билан коллеж ёки олий ўқув юр-
тини тамомлаган ёшларимиз эгал-
лаган соҳалари бўйича мустақил 
равишда ўз бизнесини йўлга қўй-
ишмоқда. Туманимизда фаолият 
кўрсатаётган  мингга яқин бизнес 
субъектининг қарийб 50 фоизи-
га ёшлар раҳбарлик қилишмоқда. 
Бу кўрсаткич  йилдан-йилга ўсиб 
бораяпти. Партиямиз аъзолари 
бўлган ёш тадбиркорларимиз тай-
ёрлаётган маҳсулотлар нафақат 
ички бозорда сотилаяпти, балки хо-
рижга ҳам экспорт қилинмоқда. Бу 
ҳам мамлакатимизда тадбиркор-
ликка кенг йўл очилгани, имконият 
ва имтиёзлар берилаётганининг 
натижасидир. 

Етакчининг сўзларига қўшим-
ча сифатида шуни айтиш керакки, 
давлатимиз раҳбари O`zLiDeP-
нинг VII съездидаги маърузасида 
иқтисодиётнинг устувор соҳалари 
бўлмиш хусусий мулк ва хусусий 
тадбиркорликни тез суръатлар 
билан ривожлантириш йўлидаги 
барча ғов ва тўсиқларни барта-
раф қилиш, уларнинг эркинлигини 
таъминлашни энг муҳим масала-
лардан бири сифатида қайд этган 
эди. Партия туман бўлими мута-
саддилари ва унинг таркибидаги 
бошланғич ташкилотлар фаоллари 
Президентимизнинг ушбу фикр-
ларини дастуриламал сифатида 
қабул қилишгани, мулкдорларни 
қўллаб-қувватлашга қаратилган 
ишларни янада кучайтиришга бел 
боғлашгани кўриниб турибди. Бу-
нинг учун улар имкониятларни 
тўлиқ ишга солиш, эришилган на-
тижалар билан қаноатланиб қол-
маслик, аксинча, янги марраларни 
кўзлаш  кераклигини чуқур англа-
моқдалар.

БОШЛАНҒИЧ ПАРТИЯ ТАШКИЛОТИНИНГ 
УМУМИЙ ЙИҒИЛИШИ ВАКОЛАТЛАРИ:
— БОШЛАНҒИЧ ПАРТИЯ ТАШКИЛОТИНИНГ 
РАИСИ ВА УНИНГ ЎРИНБОСАРИНИ САЙЛАШ, 
УЛАРНИНГ ҲИСОБОТЛАРИНИ ТИНГЛАШ ВА 
ТЕГИШЛИ ҚАРОРЛАР ҚАБУЛ ҚИЛИШ;
— ПАРТИЯНИНГ ТЕГИШЛИ ТУМАН (ШАҲАР) 
БЎЛИМИ КОНФЕРЕНЦИЯСИГА ДЕЛЕГАТЛАРНИ 
САЙЛАШ;
— ПАРТИЯНИНГ ТЕГИШЛИ ТУМАН 
(ШАҲАР) БЎЛИМИ КЕНГАШИ ТАРКИБИГА 
КИРИТИЛАДИГАН БОШЛАНҒИЧ ПАРТИЯ 
ТАШКИЛОТИ ВАКИЛИНИ САЙЛАШ ВА УНИ 
ЧАҚИРИБ ОЛИШ;
— БОШЛАНҒИЧ ПАРТИЯ ТАШКИЛОТИ 
КЕНГАШИНИ САЙЛАШ, УНИНГ  ТАРКИБИНИ 
БЕЛГИЛАШ, КЕНГАШ ҲИСОБОТИНИ ТИНГЛАШ 
ВА ТЕГИШЛИ ҚАРОРЛАР ҚАБУЛ ҚИЛИШ;
— ПАРТИЯНИНГ ТЕГИШЛИ ТУМАН (ШАҲАР) 
БЎЛИМИ КОНФЕРЕНЦИЯСИ ВА КЕНГАШИ 
ТОМОНИДАН ТАҚДИМ ЭТИЛГАН БОШҚА 
ВАКОЛАТЛАРНИ АМАЛГА ОШИРИШ.

O`zLiDeP Уставидан.

Куни кеча унинг ташаббуси 
билан ўзи депутатликка сайлан-
ган 21-Хонобод сайлов участ-
касидаги «Хонобод ўрта» МФЙ 
ҳудудида янги бошланғич партия 
ташкилотига асос солинди. Таъ-
сис йиғилишида Г.Қуролова қуйи 
бўғин етакчиси этиб сайланди.

— Маҳаллада ташкил қилин-
ган таянч тузилма том маънода-
ги эҳтиёж маҳсулидир, — дей-
ди депутат. — Чунки партиямиз 
ғоялари атрофида бирлашган 
тарафдорлар фаолиятини му-
вофиқлаштирувчи, уларнинг 
бошини қовуштирувчи шундай 
таянч нуқта барпо қилиш такли-
фи кўпдан буён илгари сури-
лаётганди. Таъкидлаш жоизки, 
БПТга аъзо бўлган 28 нафар 
маслакдошимизнинг аксарияти 

Янги БПТнинг 
таъсис йиғилиши
Халқ депутатлари Поп туман кенгашидаги 
O`zLiDeP депутатлик гуруҳи аъзоси Гулбаҳор 
Қуролова партия маҳаллий кенгашлари 
масъуллари билан баҳамжиҳатликда ишламоқда

Аҳроржон МУСУРМОНОВ,
«XXI asr»

хусусий сектор вакилларидир. 
Илк йиғилишимиздаёқ улар би-
лан биргаликда иш юритишнинг 
партиявий воситалари, айрим 
ижтимоий-иқтисодий масалалар-
ни ҳамкорликда ҳал қилиш йўл-
лари хусусида маслаҳатлашдик. 
Жумладан, маҳаллада янги тад-
биркорлик субъектларини очиб, 
қишлоқ ёшларини иш билан таъ-
минлашга кўмаклашиш тўғриси-
да қарор қабул қилдик. 

Тадбир давомида иштирок-
чиларга бошланғич ташкилот қо-
шида очилган маънавият хонаси 
намойиш этилди. Мўъжаз кутуб-
хонадан Президентимиз асар-
лари, сиёсий-тарихий адабиёт-
лар, партиявий қўлланмалар, 
матбуот даврий нашрлари жой 
олган. Йиғилишда Ўзбекистон 
либерал-демократик партияси 
сафида бўлишни истаган янги 
маслакдошларга аъзолик гувоҳ-
номалари топширилди.

— Ақлий ҳужум — (brainstorm -ингл.) ижодий фаолликни оширувчи  усуллардан бири. Махсус 
қоидалар асосида ўтказиладиган муҳокама мураккаб муаммоларнинг ечимини топишга 
имкон яратади. Дунёдаги кўплаб ташкилотларда турли-туман масалаларнинг ноанъанавий 
ечимларини топиш учун кенг қўлланиб келинмоқда.
Ақлий ҳужум усули 1953 йилда АҚШлик журналист Алекс Осборн томонидан ишлаб 
чиқилган. Мазкур усул янги ғоялар туғилишига тўсқинлик қиладиган асосий омиллардан 
бири — турли кўринишлардаги  танқиддан қўрқиш (таклиф муаллифи устидан кулиш, ғояни 
яроқсиз деб эълон қилиш, эътиборсиз муносабатда бўлиш ва ҳ.к.), деган тахминга асосланади. 
Чунки талай ҳолларда одамлар ўз раҳбарлари ёки ҳамкасбларининг танқидий қарашларидан 
чўчиб, янги ва ноанъанавий ғояларни айтишмайди. 
Ушбу воситани қўллашдан асосий мақсад — ғоя пайдо бўлишининг дастлабки босқичида ҳар 
қандай шаклдаги танқидга йўл қўймаслик. Мазкур усулнинг классик техникаси иккита асосий 
тамойилга таянади: «ғояга баҳо беришни кечиктириш» ҳамда «сондан сифатнинг вужудга 
келиши». Бундай ёндашув баъзи қоидаларга қатъий риоя қилинишини назарда тутади. 
Аввало, танқидга мутлақо йўл қўйилмайди: интерфаол гуруҳларда ишлаётганларнинг илгари 
сураётган ғоялари қандай йўсинда баҳоланади, деган хавфсирашлардан холи бўлишини 
таъминлаш керак. 
Иккинчидан, тафаккур эркинлиги ҳар жиҳатдан қўллаб-қувватланади: одамлар ўз хаёл ва 
тасаввурларига тўла эрк беришлари керак. Ҳатто энг ғалати ёки ақл бовар қилмайдиган 
ғояларни ҳеч бир ҳадиксиз, эмин-эркин баён этишга рухсат берилади, улар диққат билан 
тингланиб, қайд қилинади.
Шунингдек, ғоялар қанчалик кўп ва хилма-хил бўлса, шунчалик яхши. Иштирокчилардан 
имкон қадар кўпроқ янги фикрлар, масалани ҳал қилишнинг кутилмаган усулларини 
билдириш таклиф қилинади. 
Ғояларни такомиллаштириш ҳам бу жараёндаги муҳим босқичлардан бири. Қатнашчилардан 
бошқалар томонидан айтилган ғояларни ривожлантириш, кенгайтириш сўралади. Масалан, 
айтилган икки-уч ғоянинг айрим элементларини бирлаштириш орқали муайян ғояни 
мукаммаллаштириш мумкин.
Якуний босқичда экспертлар хулосаларига асосланган ҳолда муаммонинг энг яхши ечимлари 
саралаб олинади. 
Эътиборлиси, «ақлий ҳужум» методи муаммо ечимини излаш жараёнида турфа одамларни 
бирлаштириш имконини беради. Гуруҳ масала ечимини топган тақдирда, одатда унинг 
иштирокчилари шу ғояни амалга оширишнинг содиқ тарафдорларига айланадилар. 
Мазкур усул партия вилоят, туман ва шаҳар ташкилотлари ходимлари, бошланғич партия 
ташкилоти аъзолари томонидан ҳам долзарб масалаларни ҳал этишда қўлланилиши мумкин.  

АНИҚ САВОЛГА

 АНИҚ ЖАВОБ

—  Яқинда кўрганим, бир ҳужжатли фильмда  «ақлий 
ҳужум» деган ибора тилга олинди. Эшитишимча, 
у қандайдир психологик усул экан. Шу ҳақда 
батафсилроқ маълумот берсангиз. Янги усулдан 
партиявий фаолиятда ҳам фойдаланиш мумкинми?

— Мамлакатимизда фер-
мерлик ҳаракатини ривожланти-
риш, фермер хўжаликларининг 
иқтисодий-молиявий мустақил-
лиги учун мустаҳкам ҳуқуқий 
асослар ва кафолатларни яра-
тиб беришга қаратилган нор-
матив-ҳуқуқий ҳужжатлар қабул 
қилинган, — деди ўз сўзида 
бошланғич ташкилот етакчиси 
Иқбол Аҳмадалиев. — Бу эса ўз 
самараларини бера бошлади. 
Хусусан, туманимизда 100 дан 
ортиқ фермер хўжалиги кўп тар-
моқли субъектга айлантирилди. 
Натижада 300 нафардан зиёд 
киши доимий иш билан таъмин-
ланди. Биз кўп тармоқли фер-
мер хўжаликларини ҳар томон-
лама қўллаб-қувватлаш орқали 
аҳоли бандлиги даражасини 
оширишга баҳоли қудрат ҳисса 
қўшишимиз керак. 

Тадбирда марказ директо-
ри, халқ депутатлари туман 
кенгашидаги O`zLiDeP депу-
татлик гуруҳи аъзоси Ҳамидул-

Ваколат доирасидаги 
ҳаракатлар

Тинчликнинг
қадрига етайлик

ло Исоқуловнинг кўп тармоқли 
фермер хўжаликларини риво-
жлантириш бўйича туман ҳу-
дудий дастури ижросини таъ-
минлашга алоҳида эътибор 
қаратаётгани, меҳнат ярмар-
каларига ана шундай хўжали-
кларни кўпроқ жалб этиш ва 
улар томонидан таклиф этила-
ётган иш ўринларига ёшларни 
жойлаштиришга интилаётга-
ни қайд этилиб, депутатга бу 
йўналишда яқиндан кўмакла-
шиш лозимлиги хусусида фикр 
билдирилди.

— Туман кенгашидаги пар-
тиямиз депутатлик гуруҳи 
йиғилишларида мазкур соҳага 
дахлдор ташкилотлар раҳбар-
ларининг ҳисоботларини эши-
тиш, депутатлик назоратини 
ташкил этиш юзасидан муайян 
иш олиб боряпмиз, — дейди  
Ҳ.Исоқулов. — Ўйлайманки, 
саъй-ҳаракатларимиз бесамар 
кетмайди. 

Ўз мухбиримиз.

Халқ депутатлари туман кен-
гашидаги партиямиз депутатлик 
гуруҳи аъзолари, БПТлар  раисла-
ри иштирок этган мазкур тадбирда  
Президентимизнинг  9 май  — Xоти-
ра ва қадрлаш кунида ОАВ xодим-
ларига берган интервьюсининг маз-
мун-моҳияти хусусида атрофлича 
сўз юритилди. Ушбу суҳбатнинг ви-
деолавҳаси тўлиқ намойиш этилди.

— Бугунги тинч ва фаровон 
ҳаётимиз учун куч-қувватини 
баxшида этган кексаларга  ҳур-
мат-эҳтиром кўрсатиш, уларни 
ҳар томонлама қўллаб-қувватлаш 
ҳар биримизнинг инсоний бурчи-
миздир, — деди O`zLiDeP Жиззах 
туман кенгаши раиси ўринбоса-
ри О.Юлдашев. — Зеро, урушда 
иштирок этган боболаримизнинг 
жанггоҳлардаги мислсиз жасора-
ти, кунни тунга улаб фронт ортида 
меҳнат қилганларнинг матонати 
фашизм устидан қозонилган ғала-

бага муносиб ҳисса бўлиб қўшил-
ди.

— Авваламбор, мен ва мен каби 
фахрийларга қаратаётган юксак 
эътиборлари учун Юртбошимизга 
миннатдорлик билдираман, — деди 
Худойберди ота Абдуллаев. — Бер-
лингача бўлган жангларда иштирок 
этдим. Урушда жуда кўп дўстла-
рим, сафдошларим ҳалок бўлишди. 
Минглаб инсонлар ҳаёти эвазига 
эришилган тинчликнинг қадрига 
етишимиз ва Ватанимизни кўз қора-
чиғидай асраб-авайлашимиз зарур.

Э.РАИМҚУЛОВ,
O`zLiDeP Жиззах туман 
ташкилоти ходими



ҳуқуқини берувчи сертификат 
билан тақдирланганим кела-
жагимга бўлган ишончимни 
янада мустаҳкамлади, — дей-
ди Миришкор маиший хизмат 
касб-ҳунар коллежи талабаси 
Нажмиддин Рўзибоев. — Мак-

табда ўқиб юрган кезларимдаёқ 
қўл телефонлари ва компьютер 
ускуналарини таъмирлашга 
қизиққанман.   Маҳалламиз-
да мўъжазгина устахонам ҳам 
бор. Шу соҳада ўз тадбиркор-
лигимни амалга оширишга аҳд 
қилиб, «Компьютер ва мобиль 
телефонларини таъмирлаш ва 
дастурлаш» лойиҳасини амал-
га ошириш учун «Микрокредит-
банк»дан  8 млн. сўм кредит 
олмоқчиман. Лойиҳам амалга 
ошса, туманимизда катта янги-
лик бўлади. Чунки бундай кор-
хона ҳали очилган эмас. Аҳоли 
80 километр масофага қатнаб, 
телефон ва компьютерларини 
таъмирлаётгани бунинг исбо-
тидир.  

— Мен яшаётган Ажрим 
қишлоғи туман марказидан 30 
километр узоқликда жойлашган, 
— дейди Яккабоғ хизмат кўрса-
тиш ва сервис коллежи талабаси 
Рамазон Ибодов. — Замонавий 
автомобилларга техник хизмат 
кўрсатиш устахонаси эса фақат 
туман марказида бор. Аҳолининг 
мушкулини осон қилиш мақса-
дида устахона қуриш учун ер 
олдим. Қурилиш ва зарур ускуна-
лар харид қилишга оид 10 млн. 
сўм ҳажмидаги бизнес-режам 
маъқулланганидан хурсандман.  
Энди севимли машғулотимни 
бошлашимга кафолат бор.

Тадбир якунида 100 нафар 
битирувчига тижорат банкла-
ридан имтиёзли кредит олиш 
ҳуқуқини берувчи сертификат-
лар топширилди.

O`zLiDeP Сиёсий Кенгаши 
Ижроия қўмитасининг «Микро-
кредитбанк» АТБ ва Ўзбекистон 
Хотин-қизлар қўмитаси билан им-
золаган қўшма қарори ижросини 
таъминлаш мақсадида ташкил 
этилган тадбирда кичик бизнес 
ва хусусий тадбиркорликни янада 
ривожлантириш, аҳолининг кенг 
қатламлари, айниқса, касб-ҳу-
нар коллежлари битирувчилари 
ва хотин-қизларнинг банк хиз-
матларидан фойдаланиш миқё-
сини кенгайтириш, имтиёзли 
кредитлар бериш тизимини тако-
миллаштириш, шунингдек, чекка 
ҳудудлардаги аёлларнинг жамият 
ижтимоий-иқтисодий ҳаётидаги 
иштирокини фаоллаштириш  ма-

салалари муҳокама этилди.  
Халқ депутатлари маҳаллий 

кенгашларидаги O`zLiDeP депутат-
лик гуруҳи аъзолари, Хотин-қизлар 
қўмитаси, Савдо-саноат палатаси, 
оилавий тадбиркорлик ҳамда ки-
чик бизнес субъектлари вакиллари 
қатнашган семинарда «Микро-
кредитбанк» ва унинг жойлардаги 
филиаллари томонидан ажрати-
лаётган имтиёзли кредитларнинг 
аҳамияти ҳақида сўз юритилди. 
Тадбир давомида, шунингдек, банк 
томонидан берилган маблағлар  
кўмагида ўз бизнесини бошлаган 
ёшлар, маълум вақт давомида ои-
лавий тадбиркорлик билан шуғул-
ланиб келаётган   ишбилармонлар 
ўз тажрибаларини сўзлаб берди-
лар. 

Очиқ мулоқот, ўзаро фикр 
алмашиш руҳида ўтган семинар 

сўнггида 13 нафар коллеж би-
тирувчиси, маҳаллий хом ашё 
ҳисобига ишлаб чиқариш ва хиз-
матлар кўрсатишни кенгайтириб, 
қўшимча иш ўринлари ташкил 
этган уч нафар тадбиркорга «Ми-
крокредитбанк»нинг имтиёзли 
кредитини олиш ҳуқуқини берув-
чи сертификатлари топширилди.

Кармана туманида бўлиб 
ўтган  худди шундай семинарда 
коллежларнинг 15 нафар   бити-
рувчиси банк сертификатларига 
эга бўлди.

Шу ўринда O`zLiDeP Аёл-
ларнинг сиёсий фаоллиги, жа-
миятдаги ўрни ва мавқеини оши-
риш бўлими   томонидан ишлаб 
чиқилган «Оилавий тадбиркор-
ликдан — мустаҳкам оилага» 
лойиҳаси доирасида жорий йил-
нинг ўтган даври мобайнида ви-
лоятда  «Оилавий тадбиркорлик 
— аёллар  бандлигини таъмин-
лашнинг муҳим омили», «Тад-
биркорлик фаолиятига оид қонун 
ва ҳуқуқий-меъёрий ҳужжатлар 
билан ишлаш»,  «Оилавий тад-
биркорлик соҳасида солиқ сиё-
сати», «Оилавий тадбиркорлик 
учун бизнес-режа тузиш ва уни 
техник-иқтисодий жиҳатдан асо-
слаш» сингари мавзулар бўйича 
соҳа мутахассислари иштиро-
кида ўндан ортиқ давра суҳбати 
ўтказилганини айтиб ўтиш жоиз.

6 «XXI ASR» 2015-yil 4-iyun, payshanba, 23 (603)-son, www.21asr.uz, e-mail: xxi_asr@mail.ru

ЖАРАЁН

Навқирон авлод вакил-
лари ўртасида йилдан-йил-
га нуфузи ошиб бораётган 
мазкур тадбирнинг очилиш 
маросимидан сўнг иштирок-
чилар ўзлари тайёрлаган 
маҳсулотлари кўргазмасини 
намойиш этишди.

– Ёшларнинг жамиятда 
ўз ўрнини эгаллашига яқин-
дан кўмаклашиш, ривожлан-
ган бозор муносабатларига 
асосланган демократик дав-
лат ва кучли фуқаролик жа-
миятини шакллантиришда 
фаол иштирок этишга тайёр 
йигит-қизларни тарбиялаш, 
уларнинг иқтисодий-ҳуқуқий 
билимларини ошириш син-
гари масалалар ташки-
лотчиларнинг диққат-мар-
казида бўлгани мени 

қувонтирди, – дейди Жиззах 
транспорт, алоқа касб-ҳунар 
коллежи талабаси Зилола 
Ўралова. — O`zLiDePнинг 
мазкур кўрик-танлови ана 
шу жиҳати билан кўплаб 
тенгдошларимни ўзига жалб 
этмоқда.

Ҳакамлар ҳайъати аъзо-
лари кўрик-танлов иштирок-
чиларининг тадбиркорлик 
кўникмаларини қай даража-
да эгаллашгани, замонавий 
ахборот ва компьютер тех-
нологияларидан фойдала-
ниш борасидаги билимлари, 
қишлоқ хўжалиги ва ишлаб 
чиқариш соҳасини риво-
жлантиришга оид инноваци-
он лойиҳалари, фанларни 
ўзлаштириши, намунали 

хулқи, етакчилик қобилия-
тига алоҳида эътибор қара-
тишди.

– Бу танлов академик 
лицей ва касб-ҳунар кол-
лежларида таълим олаётган 
ёшлар орасига кириб бориш 
баробарида уларни парти-
янинг Ҳаракат дастурлари-
дан бохабар этиш, пировар-
дида тарафдорлар сафини 
янада кенгайтиришда сама-
рали восита бўлиб хизмат 
қиляпти, – дейди O`zLiDeP 
вилоят кенгаши Ёшлар би-
лан ишлаш бўлими мудири 
Олим Норжигитов. – «Ишби-
лармон талаба» стипендия-
си учун ўтказилган танловда 
2014 йили 80 нафар талаба 
иштирок этган бўлса, жорий 
йилда бу кўрсаткич 120 на-
фарни ташкил қилди. Ишти-
рокчиларга якка тартибдаги 
меҳнат фаолияти, кичик 

бизнес ва хусусий тадбир-
корлик субъектини очиш, 
янги иш ўринлари яратиш, 
микромолиявий хизматлар 
кўрсатишнинг афзалликла-
ри билан боғлиқ масалалар 
бўйича билимларини оши-
ришлари учун зарур шароит 
яратилди.

Жиззах давлат педаго-
гика институти қошидаги 
«Сайилжой» академик ли-
цейи ўқувчиси Учқун Раши-
дов кўрик-танловда «Сунъ-
ий синтетик ўт қопланган 
ўриндиқлар ясаш» мавзуи-
даги лойиҳаси билан ишти-
рок этди. Унинг айтишича, 
ушбу ўриндиқларда одам 
ўзини худди табиий майса-
лар устида ўтиргандай ҳис 

қилади ва кайфияти кўтари-
лади. Бундай ўриндиқлар-
ни истироҳат боғлари, дам 
олиш масканлари, хиёбон-
ларда ўрнатиш мумкин. Уни 
ишлаб чиқариш кўп харажат 
талаб этмайди. Шунинг учун 
ҳам Учқуннинг ғояси ҳакам-
лар ҳайъати томонидан  би-
ринчи ўринга лойиқ кўрилди. 

Танлов якунида Зилола 
Ўралова тикувчилик йўнали-
шида «Top brilliand» бренди 
остида турли мунчоқлардан 
безаклар ва аксессуарлар 
ясаш» лойиҳаси билан ик-
кинчи, Дадажон Нарзиқулов 
эса «Бинолар, уйлар, турли 
иншоотларнинг ташқи ва 
ички фасад қисмлари учун 
декоратив безакли ишлан-
малар» лойиҳаси бўйича 
учинчи ўринни эгаллади.

– Бугун Юртбошимиз 
раҳнамолигида ёшларга 

қаратилаётган юксак эъти-
борни ҳар биримиз чуқур 
ҳис этмоқдамиз, – дейди Да-
дажон Нарзиқулов. – Буни 
биз O`zLiDeP томонидан 
ўтказиб келинаётган «Иш-
билармон талаба» лойиҳа-
сининг қуйи босқичларида 
олиб борилган ишлар ҳамда 
эришилган натижалар мисо-
лида яққол кўриб турибмиз. 

Алоҳида таъкидлаш ке-
ракки, мазкур кўрик-танлов 
доирасида ёш иштирокчи-
лар O`zLiDePнинг мақсад 
ва вазифалари, ғоялари, 
амалга ошираётган ишлари 
билан ҳам яқиндан тани-
шиш имкониятига эга бў-
лишмоқда. 

Учқуннинг инновацион 
ғояси кайфиятни 
кўтаради
O`zLiDeP томонидан анъанавий тарзда ўтказиб келинаётган 
«Ишбилармон талаба» кўрик-танловининг Жиззах шаҳар 
босқичида академик лицей ва касб-ҳунар коллежлари 
талабалари фаол иштирок этдилар

Шуҳрат РАҲИМОВ,
«XXI asr»

Тадбиркорлар ва ишбилармонлар ҳаракати —
Ўзбекистон Либерал-демократик партияси Қашқадарё вилоят кенгаши O`zLiDeP Яккабоғ 

туман кенгаши раиси Маҳмадали Қулбуловга отаси
БОТИР бобонинг

вафоти муносабати билан таъзия билдиради.

— Мазкур саволга жавоб қайтаришдан аввал партия сўзининг этимологиясига қисқача 
изоҳ бериш мақсадга мувофиқдир. Ушбу атама лотинча «part», «partis» сўзларидан 
олинган бўлиб, «қисм» деган маънони билдиради. Қадимги Юнонистонда партиянинг илк 
кўринишлари пайдо бўлган. Улар ҳозирги тушунчадан фарқли ўлароқ муайян ҳудуд ёки 
минтақадаги аҳоли гуруҳлари манфаатларини ифодалаган. Қадимги юнон файласуфи 
Арасту асарларида милоддан аввалги VI асрда Аттикадаги денгиз бўйи ва тоғда яшовчи 
аҳоли «партия»лари ўртасидаги курашлар тилга олинади. Демак, ўша даврларда 
шаклланган баъзи бир уюшмалар кейинчалик замонавий кўринишдаги оммавий 
партияларга айланган. Масалан, Англияда илк сиёсий клублар сифатида ташкил этилган 
тори ва вигилар ХIХ асрнинг иккинчи ярмига келиб Консерваторлар ва Либераллар 
партиялари сифатида шаклланган. 1861 йилда ташкил топган «Англия Либерал партияси» 
эса биринчи оммавий партия сифатида тарих саҳифаларидан ўрин олган.

Марғилон миллий ҳунармандчилик касб-ҳунар коллежи ахборот-ресурс марказида 
уруш ва меҳнат фахрийси, 90 баҳорни қаршилаган Абдусамад Ғуломов билан учрашув 
ўтказилди.
Отахон талабаларга ўз хотираларини сўзлар экан, кўзларида қалқиган ёш билан 
қуролдошларини ёдга олиб, бугунги бахтли кунларга шукрона келтирди. Ёшларга ҳозирги 
тинчликни кўз қорачиғидек асраб, аъло баҳоларда ўқиш ва ҳунар ўрганиш, юртимиз 
келажаги учун масъул инсонлар бўлиб етишишларига оқ йўл тилади. 
Навқирон авлод вакилларининг куй-қўшиқлари, саҳна кўринишлари Ватанга муҳаббат, 
аждодларга муносиб ворис бўлиш, илм ва ҳунар олишнинг афзалликларига бағишланди.

Муҳаммаджон МАҲМУДОВ.

АНИҚ САВОЛГА АНИҚ ЖАВОБ
— Айтингчи, жаҳонда биринчи либерал партия қачон ва 
қаерда ташкил этилган?

«Диплом билан — бизнесга» 
лойиҳасининг Қашқадарё вилоят 
босқичи доирасида ташкил этилган 
тадбирда 115 нафар битирувчи 
йигит-қиз қатнашди

ТАЛАБА ТУМАНДА КАТТА ЯНГИЛИК ҚИЛМОҚЧИ
Сайфулла ИКРОМОВ,
«XXI asr»

— Қашқадарёлик ёшлар 
партиямиз лойиҳаларида 
ҳар йили фаол қатнашиб, ян-
ги-янги ташаббуслари билан 
барчада катта қизиқиш уйғо-
тишмоқда, — дейди O`zLiDeP 
Сиёсий Кенгаши Ижроия қўми-
таси Ёшлар билан ишлаш бў-
лими раҳбари Бегмат Очилов. 
— Замонавий фикрлайдиган, 
иқтидорли ёшларнинг жамият-
да муносиб ўрин эгаллашла-
рига кўмаклашиш, уларни 
тадбиркорликка йўналтириш, 
ўз бизнесини ташкил этиш 
учун шароит яратиш пар-
тиямиз ёшлар сиёсатининг 
устувор йўналишларидан 
биридир.  Шу ўринда Марка-
зий банк ҳамда етакчи тижо-
рат банклари ҳамкорлигида 
Президентимизнинг «Таълим 
муассасаларининг битирув-
чиларини тадбиркорлик фао-
лиятига жалб этиш борасида-
ги қўшимча чора-тадбирлар 
тўғрисида»ги фармони ижро-
сини таъминлаш мақсадида 
ишлаб чиқилган мазкур лой-
иҳа доирасида 2014 йили ви-
лоятда юзга яқин бизнес-режа  
молиялаштирилиб, кўплаб  
янги иш ўринлари яратилгани-
ни айтиб ўтиш жоиз.  

Тадбир давомида ишти-
рокчилар гуруҳларга бў-
линган ҳолда «Бизнес-ре-
жа нима ва уни тузиш 
талаблари», «Тадбиркорлик 

фаолиятини тартибга солув-
чи қонуний-меъёрий ҳужжат-
лар», «Тадбиркорлик субъек-
тларини давлат рўйхатидан 
ўтказиш тартиблари», «Гаров 
таъминотининг турлари ҳамда 
гаров ҳужжатларини расмий-
лаштириш меъёрлари», «Ки-
чик бизнес вакиллари учун 
жорий қилинган солиқлар ва 
яратилган имтиёзлар» мавзу-
ларида амалий машғулотлар 
олиб бордилар.

— Мазкур лойиҳада илк 
бор қатнашаяпман, — дей-
ди Яккабоғ қишлоқ хўжалик 
касб-ҳунар коллежи талабаси 
Жасурбек Алишеров. — Мева-
ли боғ яратишим  учун 5,5 гек-
тар ер ажратилганидан сўнг, 
вилоятимиз бозорларини ўр-
ганиб, ўрик, олма ва гилос ме-

валари харидоргир эканлиги-
ни аниқладим. Табиийки, ушбу 
режамни амалга ошириш учун 
маблағ керак. Шу мақсадда   
«Диплом билан — бизнесга» 
лойиҳасида қатнашишга аҳд 
қилдим. Энди 12 млн. сўм 

маблағ эвазига серҳосил ва 
эртапишар дарахт кўчатлари 
келтириб ўтқазмоқчиман. Лой-
иҳам амалга ошса, беш нафар 
тенгдошимни иш билан таъ-
минлайман. 

O`zLiDePнинг «Ишбилар-
мон талаба-2014» кўрик-тан-
ловида муваффақиятли қат-
нашиб, республика босқичида 
3-ўринни эгаллаган  Ғузор қу-
рилиш касб-ҳунар коллежи 
талабаси Олим Турсунов энди  
«Диплом билан — бизнесга» 
лойиҳаси доирасида 10 сотих 
майдонда иссиқхона ташкил 
этиш учун молиявий кўмак ол-
моқчи.  

 — Сабзавот маҳсулотла-
ри етиштиришни йўлга қўй-
моқчиман, — дейди Нишон 
транспорт-сервис касб-ҳунар 

коллежи талабаси Ҳусан Ғуло-
малиев. — Бир гектар ер олиб, 
қурилиш ишларини амалга 
оширидик. Малакали мутахас-
сислардан помидор, бодринг 
ва цитрус мевалар етиштириш 
бўйича маслаҳатлар олдим. 

Энди банкдан ажратилажак 14 
млн. сўм  эвазига   иссиқхона 
устини ёпиб олишимиз керак. 
Дастлабки ҳосилни янги йил 
арафасида бозорга чиқариш-
ни режалаштириб турибмиз.  
Ишимиз юришиб кетса, оила 
аъзоларимизнинг саккиз нафа-
ри ишли бўлади, рўзғоримизга 
барака киради. 

Ўқув-семинарда назарий 
билимлар баробарида амалий 
кўникмаларни бойитишга ҳам 
алоҳида эътибор қаратилди. 
Тажрибали тадбиркорлар би-
лан  учрашувлар ташкил эти-
либ, бўлажак бизнесменлар 
улар фаолияти билан яқиндан 
таништирилди.   

— Бизнес-режам тадбир-
нинг энг яхшиси, деб топил-
гани, имтиёзли кредит олиш 

O`zLiDeP Андижон вилоят кенгаши Ёшлар билан ишлаш бўлими 
Ўрта махсус, касб-ҳунар таълими бошқармаси билан ҳамкорликда 
«Тадбиркорлик ва фермерлик ривожи — фаровон ва бахтли ҳаёт бар-
по этишнинг муҳим шарти» мавзуида форум ташкил этди. Мазкур тад-
бир доирасида «Лойиҳаларимиз: ёшларга, тадбиркорларга ва ҳар бир 
коллеж битирувчисига» номли лойиҳалар тақдимотлари бўлиб ўтди. 
Форум қишлоқ хўжалигига ихтисослаштирилган 20 дан ортиқ касб-ҳу-
нар коллежи талабаларини қамраб олди. 

Амалий мулоқотлар чоғида аграр соҳада эришилаётган 
ютуқларда жойлардаги фермер хўжаликларининг ҳиссаси салмоқ-
ли эканлиги алоҳида таъкидланди. Айниқса, давлатимиз раҳба-
рининг «Ўзбекистонда фермерлик фаолиятини ташкил қилишни 
янада такомиллаштириш ва уни ривожлантириш чора-тадбирлари 
тўғрисида»ги фармони қабул қилинганидан сўнг мамлакатимиз-
да фермерлик ҳаракати нафақат қишлоқ хўжалиги маҳсулотлари 
ишлаб чиқарувчи, балки ҳудудларда турли масалаларни ҳал қилув-
чи ижтимоий-сиёсий кучга айланаётгани эътироф этилди.

Форум доирасида ёшларнинг ижтимоий-сиёсий фаоллигини янада 
ошириш, касбий, ижодий ва хизмат поғоналарида ўсиш имкониятла-
рини яратиш, йигит-қизларни тадбиркорлик фаолиятига кенг жалб қи-
лишга қаратилган бошқа партиявий лойиҳаларнинг ҳам тақдимотлари 
ўтказилди. «Келажак фермери», «Диплом билан — бизнесга», «Ишби-
лармон талаба», «Парламентда менинг ўрним», «Ёш олимлар ва мута-
хассислар», «Хавфсиз интернет» лойиҳалари шулар жумласидандир. 
«Аграр соҳада юқори малакали мутахассислар тайёрлаш — мамлакат 
қишлоқ хўжалиги ва фермерлик ҳаракати ривожини таъминлашнинг 
гарови», «Битирувчиларни кичик бизнес ва хусусий тадбиркорликка 
кенг жалб этишнинг норматив-ҳуқуқий асослари», «Ёш тадбиркорлар 
учун кредит турлари ҳамда кредит сиёсати», «Кичик бизнес вакиллари 
учун жорий қилинган солиқлар ва яратилган солиқ имтиёзлари» мавзу-
ларида иштирокчиларга батафсил тушунчалар берилди.

Шу ўринда энг фаол, инновацион технологиялардан фойдаланиб, 
соҳага янгича ёндашиш устида изланаётган талабаларга жойлардаги 
тажрибали фермерлар томонидан стипендиялар таъсис этилаётгани 
ҳам эътиборга моликдир. 

Тадбирлар давомида Олтинкўл туманидаги «Қўчқоров Омад Юл-
дузи» фермер хўжалиги таъсис этган стипендия Олтинкўл иқтисодиёт 
коллежи талабаси Робияхон Омонова, Улуғнор туманидаги «Улуғнор 
Барака» фермер хўжалиги  стипендияси Улуғнор қишлоқ хўжалиги ва 
касб-ҳунар коллежи талабаси Мафтунахон Абдуғаффорова, Шаҳри-
хон туманидаги «Нўмон ҳожи» чорвачилик фермер хўжалиги стипен-
дияси Шаҳрихон қишлоқ ва сув хўжалиги касб-ҳунар коллежи талабаси 
Муслимбек Мўминовга тантанали равишда топширилди.

— Ушбу лойиҳада иштирок этишим баробарида ўзим ишлаб 
чиққан бизнес-режамдаги камчиликларни тўғрилаб олиш имкониятига 
эга бўлдим. У соҳа мутахассисларига маъқул келганидан ва  махсус 
стипендияга лойиқ топилганидан жуда хурсандман, — дейди Муслим-
бек Мўминов. 

Мухтасар айтганда, O`zLiDeP Андижон вилоят кенгаши Ёшлар 
билан ишлаш бўлими ташаббуси ва ташкилотчилигида таълим ҳамда 
иқтисодиёт йўналишидаги муассасалар, жойлардаги илғор фермер 
хўжаликлари томонидан ўтказилаётган бундай тадбирлар юртимиз ке-
лажагининг янада порлоқ бўлишига хизмат қилиши шак-шубҳасиздир.

Партия ташаббуси ва 
ҳамкорлар кўмаги билан
касб-ҳунар коллежлари битирувчилари 
жамиятнинг фаол аъзоларига айланишмоқда
Эльмира РАҲМОНОВА, «XXI asr»

Қизилтепага — 16,
Карманага эса 15 та

Навоий вилоятининг Қизилтепа туманида кичик бизнес ва хусусий 
тадбиркорлик субъектларининг янги иш жойлари ташкил этиш борасидаги 

иштирокига бағишланган семинар ўтказилди

Мансур АСЛОНОВ,
«XXI asr»

Навоий вилоятининг  Нурота тумани асосан чорвачиликка ихтисослашган. Ушбу ҳудудда маҳаллий 
саноат ҳам жадал ривожланмоқда. Кейинги йилларда иқтисодий соҳада чорвачилик ва боғдорчилик 
маҳсулотлари билан бирга саноатнинг улуши ошиб бораётгани фикримиз далилидир.
Навоий кон-металлургия комбинати давлат корхонаси бош директори ўринбосари, халқ депутатлари 
Навоий шаҳар кенгашидаги O`zLiDeP депутатлик гуруҳи аъзоси Илҳом Ражабовнинг таъкидлашича, 
кончилар ҳам хайрли ишлардан четда қолишаётгани йўқ. Комбинат тасарруфидаги «Дўстлик» 
агрофирмаси жамоасининг саъй-ҳаракати билан бу ерда 100 гектардан зиёд интенсив боғ барпо этилиб, 
унга «НКМКнинг нуронийлар боғи», дея ном берилди.
— Нурота чашмасига зиёрат баҳонасида комбинат ҳомийлигида яратилган янги боғнинг очилиш 
маросимида иштирок этдим, — дейди  меҳнат фахрийси Баҳодир Рўзиев. — Ота-боболаримиз чўлда 
бўстон яратишгани, ўз номларини тарих саҳифаларига битишганини яхши биламиз. Ўша қутлуғ анъаналар 
ҳозир ҳам давом эттирилмоқда. Эсдалик бўлиб қолиши учун биз ҳам ўша куни боғ атрофи, йўл ёқаларига  
80 дона манзарали дарахт ва атиргул кўчатлари ўтқаздик.
Таъкидлаш жоизки, чўлда боғ яратишнинг ўзи бўлмайди. Бунинг учун, энг аввало, оби ҳаёт зарур. Сув эса 
130 метр қуйида. Шунинг учун кончилар саъй-ҳаракати билан иккита юқори кучланишли трансформатор 
нимстанцияси, 4 та вертикал дренаж, 2 та сув сақлаш ва йиғиш минораси, узатиш тармоғи барпо этилди. 
Сувсизлик ва касалликларга чидамли 90 минг туп ўрик, олма, гилос, олча сингари мевали дарахт 
кўчатлари ўтқазилди. Яратилган 35 та янги иш ўрнига тумандаги «Янги бино» МФЙ ҳудудида яшовчи бир 
гуруҳ ёшлар қабул қилинди. 
Айни пайтда Нурота туманидаги мавжуд интенсив боғлар майдони 1000  гектардан ошганлиги эътиборга 
лойиқдир.

«НКМКнинг нуронийлар  боғи»

Тўқсонинчи баҳордаги учрашув

Тошкент мелиорция ва сув хўжалиги коллежи томонидан 2004 йилда Ушакова 
Нилуфар Абдукаримовна номига берилган (11954 рақам билан рўйхатга олинган)

№ 067079 сонли диплом йўқолгани сабабли бекор қилинади. 

ЭЪЛОН

ҲАЁТ ҲАҚИҚАТЛАРИ

Унда ерларнинг ме-
лиоратив ҳолатини ях-
шилаш, мева-сабзавот-
чилик ва узумчиликни 
ривожлантириш, пиллачи-
лик ва чорвачилик йўна-
лишидаги илмий-тадқиқот 
ишларини жадаллаштириш-
га алоҳида эътибор қарати-
лаётгани таъкидланди.

— Олимларимиз кўплаб 
янгиликларга қўл урмоқда-
лар, — деди Ўзбекистон қи-

шлоқ хўжалиги илмий-ишлаб 
чиқариш маркази бош дирек-
тори Б.Сулаймонов. — Ма-
салан, чорва молларини пар-
варишлашнинг истиқболли 
технологиялари, янги деҳқон-
чилик тизимига мос, модер-
низациялашга асосланган, 
тупроқ унумдорлигини оши-
радиган ва экинлардан юқори 
ҳосил олишни таъминлай-
диган янги тизимлар шулар 
жумласидандир.

Анжуманда кейинги йил-
ларда ғўзанинг 20, буғдой-
нинг 30, озуқабоп экинлар-

нинг 20, маккажўхорининг 5, 
шоли ва мойли экинларнинг 
20, мевали дарахтларнинг 
25, узумнинг 10, картошка ва 

сабзавотларнинг 40, полиз 
экинларининг 15 дан ортиқ 
нав ва дурагайлари, қоракўл 
қўйларининг 5 завод типи, 
паррандаларнинг 5 та крос-
си яратилгани қайд этилди. 
Шунингдек, юқори унумли 
механизм ва қурилмалар-
нинг 40 дан ортиқ тури, ма-
кет нусхалари, маҳаллий 
хомашё асосида самарали 
ветеринария препаратлари 
ва даволаш-профилактика 
усуллари яратилгани хусуси-
да ҳам атрофлича маълумот 
берилди.

— Айни пайтда фер-
мерлар кимёвий воситалар 
ўрнига биологик ўғитлар-
дан фойдаланишни афзал 

билишмоқда, — деди Ре-
спублика ўсимликларни 
ҳимоя қилиш ва агрокимё 
маркази директори ўринбо-
сари Қ.Бобобеков. —  Шу 
боис биологик усулни ри-
вожлантириш бўйича қатор 
илмий тадқиқотлар олиб 
борилмоқда. Ғаллачиликда 
зараркунандаларга қарши 
курашишда теленомус фой-
дали ҳашаротини, турли ми-
кробиологик препаратларни 
қўллаш бўйича ўзига хос ян-
гиликлар жорий этилаётир.

«Қаҳқаҳа»нинг
қаҳқаҳаси давом этади
Улардан бири Болтани уйлантириш тараддудига оид воқеа-ҳодисалардир

«Қаҳқаҳа» ҳажвий гуруҳи-
нинг экран орқали чиқишлари 
телетомошабинлар қалби-
да қизиқиш уйғотаётгани сир 
эмас. Буни қарангки, мазкур 
ижодий жамоа аъзоларининг 
халқ хизматида юрганлари-
га ҳам йигирма йил бўлибди. 
«Қаҳқаҳа»нинг келгуси режа-
лари билан танишиш мақса-
дида ҳажвий гуруҳнинг бош 
қаҳрамонлари, яъни ота обра-
зини яратган Тоҳир Раҳимов 
ҳамда унинг «ўғли» Соҳиб Ҳа-
сановни суҳбатга чорладик.

— Кейинги вақтда ижо-
дингизда тез-тез танаффус 
кузатилишининг асосий са-
баблари нимада?

— Ҳозир томошабин кўнг-
лига йўл  топиш жуда қийин. Шу 
боис саҳнага ҳар доим катта 
масъулиятни ҳис қилган ҳол-
да, алоҳида тайёргарлик кўриб 
чиқишга ҳаракат қиламиз, — 
дейди Тоҳир Раҳимов. — Бу эса 
маълум вақтни олади. Асосий-
си, ижоддан тўхтаб қолганимиз 
йўқ. Биласиз, мухлисларимиз-
нинг кўпчилиги вилоятларда. 
Шунинг учун кўпроқ юртимиз ҳу-
дудларида сафарларда бўла-
миз.

— Чиқишларингизда асо-
сан ота, ўғил ва тоға ўртаси-
даги воқеалар ҳажв қилинади. 
Бунинг қандай «сири» бор?

— Эътибор берган бўлсан-
гиз,  Болта оиланинг эрка, танти 
фарзанди сифатида гавдалан-
ган. Биз унинг қилмишларидан 
юзага келадиган айрим воқеа-
ларни ҳажв тиғига оламиз. Ле-
кин ота, яъни Теша уни деярли 
тергамайди. Бу билан «одобни 
беодобдан ўрган» қабилида иш 
тутиб, томошабинни тўғри ху-
лоса чиқаришга ундаймиз.

— Телевидениеда намой-
иш этиладиган бошқа ҳажвий 
кўрсатувлар ижодкорларини  
ўзингизга рақобатчи, деб би-
ласизларми ёки…

— Рақобат бор жойда ўсиш, 
ривожланиш бўлади. Аммо биз 
экранга чиқаётган барча ҳаж-
вчилар билан ҳамкорлик ўр-
натишга ҳаракат қиламиз. Ми-
сол учун, йўналишимизга мос 
келмайдиган сценарийларни 

«Ҳандалак» ёки «Қалпоқ» ва-
килларига тақдим этамиз. Ёки 
аксинча. Сиз айтгандек, «рақо-
батчи»ларимизда «Қаҳқаҳа»га 
мос ғоялар туғилса, улар ана 
шу янгиликларни биз билан 
баҳам кўрадилар.  

— Умуман олганда, юр-
тимизда фаолият кўрсата-
ётган ҳажвий гуруҳлар ижо-
дида нима ортиқчаю, қандай 
жиҳатлар етишмайди, деб 
ўйлайсиз?

— Очиғи, бу саволга ан-
чадан буён матбуот орқали 
жавоб беришни ўйлаб юр-
гандим. Зеро, айрим ҳажвий 
гуруҳларнинг чиқишларини 
кўриб, хафа бўлиб кетаман. 
Ишонсангиз, навқирон ҳам-
касбларимизнинг концерти 
туширилган бир дискни ои-
лам даврасида кўра олмадим. 
Тўғри, ёшларимиз истеъдод-
ли, аммо ҳар нарсада меъёр 
бўлиши керак. Кимнидир кул-
дириш учун шарм-ҳаёни уну-
тиш мумкин эмас. Қолаверса, 
саҳна — муқаддас даргоҳ эка-
нини билармикан ўшалар...  

— Хорижлик кулги уста-
лари репертуарларини куза-
тиб  турасизми?

— Албатта! Бизнингча, 
ҳар бир ижодкор хориж  янги-
ликларидан бохабар бўлиши 
зарур. Боиси бугунги телемух-
лис замон билан тенгма-тенг   
яшамоқда. Борди-ю репертуа-

рингиз ёқмаса, у бемалол бо-
шқа кўрсатувни кўриши мум-
кин. Шу сабабли чет эл  кулги 
усталарининг чиқишларини 
кузатиб боришга алоҳида эъ-
тибор берамиз.

— Яратилаётган ижод 
намуналарига бачкана, дея 
эътироз билдирилишидан 
қандай сақланиш мумкин?

— Маълумки, устоз санъ-
аткорларимиз Эргаш Кари-
мов ва Ҳусан Шарипов каби 
маҳоратли актёрлар фаолият 
юритган «Телевизион миниа-
тюралар театри» архивидан 
жой олган ҳангомалар орадан 
бир неча ўн йил ўтган бўлса-да, 
ҳамон томошабин юзига табас-
сум, қалбларига қувонч бахш 
этишда давом этмоқда. Бунинг 
асосий сабаби асар сценарий-
сининг мукаммаллигида, десак 
адашмаймиз. Шу боисдан биз 
ҳам сценарий устида  кўпроқ 
ишлашга ҳаракат қиламиз. Та-
ниқли ёзувчилар ҳамда танқи-
дчилар билан ижодий  ҳам-
корликдан кўзланган асосий 
мақсад ҳам ана шу.

— Санъаткор учун энг 
муҳим нарса нима, деб ўй-
лайсиз?

— Бизнинг халқдек санъ-
атга, ҳазил-мутойибага, қо-
лаверса, умуман ижодкор 
инсонларга ҳурмати баланд 
халқ Ер юзида бўлмаса керак. 
Юртимизнинг қайси гўшасига 

борманг, ўзгача меҳр ва кай-
фият билан кутиб олишади. 
Мана шунинг ўзи, ўйлайманки, 
катта бахт.   

— Келгусида қандай янги 
ижодий намуналар билан 
томошабинларни хурсанд 
қилмоқчисизлар?

— Дарҳақиқат, мухлислар-
ни хурсанд этиш мақсадида 
янгича йўналишда ижод қи-
лишни режалаштиряпмиз. То-
мошабинлар «Қаҳқаҳа»нинг 
эркатойи — Болтанинг бола-
лик давридаги қилиқларини 
кўришди. Энди у улғайиб, уй-
ланадиган ёшга етди. Шундай 
экан, келин билан куёв ўрта-
сидаги кулгули воқеаларни 
экранга чиқаришни кўзда тутя-
пмиз. Ўйлаймизки, бу янгили-
клар мухлислар эътиборини 
жалб эта олади. 

— Сизларни экранда 
кўришни кутаётган мухлис-
ларга тилакларингиз...

— Юртимизда яхши кун-
лар, тўйлар кўпаяверсин. Биз 
эса халқимизнинг хизматида 
бўлайлик. Фурсатдан фой-
даланиб, мухлисларимизга 
тез кунларда албатта экран 
орқали уларнинг хонадони 
«меҳмони» бўлишимизни 
айтиб ўтмоқчимиз. Демак, 
«Қаҳқаҳа»нинг қаҳқаҳаси ҳали 
давом этади.

Фахриддин НУРАЛИЕВ 
суҳбатлашди.

Қирқдан кейин ҳам ёш кўринишни истайсизми?
Овқатланиш меъёри 20 ва 30 ёшда бир хил бўлиши мумкин эмас. Маълумки, ҳар 10 йилда моддалар алмашинуви жараёни икки фоизга 
секинлашади ва 2 кг. ортиқча вазнни келтириб чиқаради. Ҳар бир туғилган кунингиз сизга қувонч бағишлаши учун калориялар истеъмолини 
икки фоизга камайтириш лозим. Айтайлик, ҳар кунлик рационингиз – 2500 ккал. бўлса, бунинг 2 фоизини 50 ккал. ташкил этади.
Масалан, 25 ёшгача бўлган даврда аёл организми ўзининг жисмоний имкониятлари чўққисида бўлади, модда алмашинуви узлуксиз ишлайди. 
Агар ортиқча граммлар пайдо бўлса, шоколад истеъмол қилишни тўхтатишингиз билан вазнингиз яна ўз жойига қайтади. Ушбу ёшда 
энг хавфлиси организмдаги моддалар алмашинуви жараёнини бошқарувчи тизимлардаги гормонал мувозанатнинг бузилишидир. Унинг 
асосий аломати – иштаҳанинг ошиши. Бундай ёқимсиз ҳолат кучли стресс ёки оғир ташвиш туфайли юз бериши мумкин. Шунингдек, тўғри 
овқатланиш ҳам муҳим ҳисобланади. Бунда ёғсиз гўшт, сут маҳсулотлари, мева ва сабзавотларни биринчи ўринга қўйиш керак. Қуйида 
вазнингизни меъёрида ушлаб туришга ёрдам берадиган бир нечта маслаҳатларни келтирамиз.
* Иштаҳангиз очилиб кетдими? Дўкондан чипс ёки шакар қиём олиб егингиз келяптими? Очлик сизни бошқаришига йўл қўйманг, яхшиси, бир 
дона олма ёки хурмо истеъмол қилинг.
* Соат 18.00 дан кейин овқат емасликка ҳаракат қиляпсизми? Тунда очликдан уйғонмаслик учун уйқу олдидан асал қўшилган бир стакан илиқ 
сут ичинг, бир дона апельсин ёки грейпфрут истеъмол қилинг.   
* Агар кун давомида ҳар икки соатда ярим стакан илиқ ишқорли минерал сув ичсангиз, иштаҳангиз камаяди. Албатта, дастлаб идишдан 
газни чиқариб юбориш керак. Илиқ минерал сув ошқозон шираси ажралиб чиқишини тўхтатади, ишқорли реакция туз кислотасини 
нейтраллаштиради ва шу тарзда очлик ўз долзарблигини йўқотади.   
Нуқтали уқалаш иштаҳани назорат остида сақлашга ёрдам беради. Қулоқ солинчагини бош ва кўрсаткич бармоқлар орасида уқаланг. Бу ишини 
иккала қулоқда бараварига амалга оширинг.  
26-30 ёшда эса ёғ ҳали унчалик фаол тўпланмайди, аммо айнан ҳозир ундан халос бўлиш лозим. Чунки йилдан-йилга тўпланган 
килограммларни йўқ қилиш қийинлаша боради. Ортиқча вазн ва саломатлик билан боғлиқ муаммолардан қутилишни истасангиз, 
витаминларга эътибор беринг. Ҳомиладорлик, стрессларда парҳезга берилиб кетиш ва авитаминоз организмнинг дармонини қуритади. Вазнни 
меъёрида ушлаб туриш ёки ортиқча килограммлардан халос бўлиш учун ҳафтада икки марта енгил овқатлар кунини ташкил этинг.
40 ёшдан кейин ҳам аёл киши чиройли кўринишни истайди. Парҳезшунослар бу пайтда кальцийга бой сут маҳсулотларини истеъмол қилиш, 
рационга соядан (масалан, тофудан) тайёрланган таомларни киритиш, кўпроқ қора нон ва бириктирувчи тўқималарга бой сабзавотларни 
истеъмол қилиш, қандсиз кўк чой ичишни тавсия этадилар. Шунда сиз сарвқомат бўлиб, ёшлик ва тетикликни сақлаб қоласиз!

Гулнора ОРТИҚОВА, шифокор-диетолог.

Голландиялик олимлар бактериялар ёрдамида ўзини ўзи қайта 
тиклайдиган биобетон ихтиро қилишди. 
Маълумки, оддий темир-бетон устида вақт ўтиши билан пайдо 
бўладиган майда ёриқлардан намлик ўтади. Музлаш ва эриш 
ҳодисалари уларнинг кенгайишига сабаб бўлади. Арматурагача 
етиб борган сув эса унинг занглашига олиб келади. Натижада 
бетон ўпирилиши мумкин. Шундан келиб чиқиб, олимлар темир-
бетон тайёрлаш пайтида унинг таркибига сут маҳсулотларини 
ачитиш жараёнида қўлланиладиган кальций моддаси билан  
ҳаракатдаги вулқонлар ҳамда ишқорлар ҳосил қиладиган дарёлар 
атрофидаги тошларда учрайдиган Bacillus номли бактериялардан 
иборат янги маҳсулот қўшишни таклиф этдилар. 
Гап шундаки, мазкур бактериялар сув билан бирикканда 
«уйқудан» уйғониб, оби-ҳаёт таркибидаги тузни «ютиш» орқали 
кальций моддасини ишлаб чиқара бошлайди. Шу тариқа биобетон 
ҳосил бўлади ва у ёриқларнинг йўқ бўлиб кетишига хизмат 
қилади. 
Дельфия технологик университети олими, мазкур технологик 
жараён ихтирочиси Хендрик Мариус Йонкерснинг айтишича, 
биобетон ер ости иншоотлари, бурғулаш қурилмалари, 
шосселарни таъмирлашда жуда асқотади. Чунки бактериялар 
юқори ишқорлилик муҳитига мослашгани, бетон ичида йиллар 
давомида «уйқу» ҳолатида бўла олиши исботланган. Олим спрей 
кўринишидаги маҳсулотини 2015 йил охирида, биобетон ишлаб 
чиқаршни эса келаси йилдан бошлашни режалаштирмоқда. 

Дилфуза ҲАБИБОВА тайёрлади.

Марғилон шаҳридаги 2-оилавий поликлиника ходимлари аҳоли ўртасида 
чуқурлаштирилган тиббий кўрик ўтказиш борасида ибратли ишларни амалга 
оширишмоқда.
Мазкур муассасада 51749 нафар фуқарога малакали тиббий ёрдам 
кўрсатилади. Шундан 12354 нафарини туғиш ёшидаги аёллар, 13430 нафарини 
14 ёшгача бўлган болалар ташкил қилади. Ўтган йили 12354 нафар бўлажак она 
кўрикдан ўтказилди.
Касаллиги аниқланган болаларни амбулатор ва стационар шароитда даволаш 
тавсия қилинди. 1157 нафар ҳомиладор аёл биринчи скрининг назоратидан 
ўтказилди.
— Жамоамиз «Янги боғ», Алишер Навоий, Бобур, «Ёвқочар», «Узумзор», 
«Ариқбўйи» маҳалла фуқаролар йиғинлари аҳолиси ўртасида эрта 
никоҳнинг олдини олиш, шунингдек, соғлом онадан соғлом бола дунёга 
келиши бўйича мунтазам равишда тарғибот ишларини олиб бормоқдалар. 
Ўтган йил давомида гепатит А касаллигига қарши 51 нафар кам 
таъминланган оила фарзандлари бепул эмланди, — дейди поликлиника бош 
шифокори Нодир Раҳимов.
— Поликлиника шифокорларидан миннатдорман, доимо хонадонимга 
келиб, ҳолимдан хабар олиб туришади, — дейди Иккинчи жаҳон уруши 
қатнашчиси, 92 ёшли Ҳошимжон ота Ниёзбеков. — Биз каби уруш 
фахрийлари саломатлиги ҳақида қайғуриб, шундай кўриклар ташкил 
этаётган давлатимизга минг раҳмат.
— Ёшим 104 да. Докторлар соғлиғимни доимо назорат қилиб туришади, — 
дейди «Узумзор» МФЙда яшовчи Ҳанифахон момо. — Биз — кексаларга 
кўрсатилаётган эътибор ва ғамхўрликдан мамнунмиз.
Тиббиёт тизимидаги бундай ибратли ишлар инсон саломатлиги йўлида олиб 
борилаётган саъй-ҳаракатларнинг яққол ифодасидир. Зеро, соғлиқ энг 
катта бойлик экани ҳеч кимга сир эмас.

XXI аср ихтиросиЭнг катта бойлик

Илмий изланишлар — 
амалиётга

Қишлоқ ва сув хўжалиги вазирлиги 
томонидан аграр соҳада эришилаётган 
ютуқлар ва истиқболдаги вазифаларга 
бағишланган матбуот анжумани ўтказилди

Мусурмон РЎЗИЕВ,
«XXI asr»

Общество с ограниченной ответственностью «IRON MEDIA» Шайхантахурского района 
города Ташкента, ИНН 303062499, код по ОКПО 25287534, объявляет о реорганизации путем 
преобразования  в частное предприятие «IRON MEDIA».

ЭЪЛОН

АНИҚ САВОЛГА 
АНИҚ ЖАВОБ

«Мамлакатимизда 
ишсизлик нафақаси 
миқдори қанчани 
ташкил этиши тўғрисида 
маълумот берсангиз.

Нуриддин Маликов,
Самарқанд вилояти».

«Кимлар меҳнат 
дафтарчалари сотиб олиш 
ҳуқуқига эга?

Олима Атоева,
Тошкент шаҳри».

«Хусусий корхонадан иш 
топдим. Лекин бир нарса 
ўйлантираяпти: агар 
менинг ходим сифатидаги 
ҳуқуқларим нодавлат, 
яъни хусусий корхонада 
тўхтатилса, мен ёрдам 
сўраб ваколатли давлат 
ташкилотларига мурожаат 
қила оламанми?

Сафар Бойматов,
Андижон вилояти».

Ўзбекистон Республикасининг 
«Аҳолини иш билан таъминлаш 
тўғрисида»ги қонуни 
29-моддасига мувофиқ, ишдан ва 
иш ҳақидан (меҳнат даромадидан) 
маҳрум бўлган тақдирда, 
ишсизлик нафақаси олиш 
ҳуқуқига эга бўлган шахсларга 
олдинги иш жойидаги ўртача иш 
ҳақининг эллик фоизи миқдорида, 
аммо қонун ҳужжатларида 
белгиланган энг кам иш ҳақидан 
оз бўлмаган ва нафақани 
ҳисоблаш пайтида Ўзбекистон 
Республикасида таркиб топган 
ўртача иш ҳақидан ортиқ бўлмаган 
миқдорда ишсизлик нафақаси 
тўлаш кафолатланган.

Адлия вазирлиги томонидан 
1998 йил 29 январда 402-
сон билан давлат рўйхатидан 
ўтказилган «Меҳнат 
дафтарчаларини юритиш тартиби 
тўғрисидаги йўриқнома»нинг 
1.3-бандига мувофиқ, ҳар бир 
корхона ўз эҳтиёжларидан 
келиб чиқиб, штат жадвалида 
назарда тутилган ходимлар 
сонидан ошмаган ҳолда меҳнат 
дафтарчалари сотиб олиш 
ҳуқуқига эга. 
Меҳнат дафтарчалари ва уларга 
қўшимча варақлар корхоналар 
томонидан маҳаллий меҳнат 
органларидан тегишли шартнома 
асосида сотиб олинади. Меҳнат 
дафтарчаларини бошқача 
тартибда сотиш, шунингдек, 
фуқаролар томонидан меҳнат 
дафтарчаларини сотиб олиш 
тақиқланади.

Албатта, мурожаат қила оласиз. 
Меҳнат кодексининг амал қилиш 
доираси мулкчилик ва ташкилий-
ҳуқуқий шаклидан қатъи 
назар, барча иш берувчилар ва 
ходимларга (меҳнат шартномаси 
асосида фаолият юритаётган) 
нисбатан татбиқ этилади.
Сиз ишга жойлашмоқчи 
бўлган хусусий корхонанинг 
иш берувчиси ҳам давлат 
ташкилотлари раҳбарлари 
билан бир хил жавобгарликка 
эга. Барча ҳолларда меҳнат 
муносабатларининг вужудга 
келишига сиз ва иш берувчи 
ўртасида тузилган меҳнат 
шартномаси асос бўлади. Бироқ, 
шуни эътиборга олиш лозимки, 
барча ташкилотлар Конституция 
ва Меҳнат кодексига зид бўлмаган 
ички тартиб қоидаларини ўрната 
оладилар.

Саволларга Меҳнат ва аҳолини 
ижтимоий муҳофаза қилиш 
вазирлиги мутахассислари 

жавоб беришди.

Ўзбекистон Республикаси Давлат солиқ қўмитаси, Олий ва ўрта махсус таълим вазирлиги 
ҳамда «Камолот» ёшлар ижтимоий ҳаракати Марказий кенгаши ҳамкорлигида «Солиқ 
билимдонлари-2015» кўрик-танлови ўтказилди. 
Таъкидланганидек, ушбу танлов мамлакатимизда таълим муассасалари талабаларининг 
солиқ қонунчилиги соҳасидаги билимларини ошириш ва амалий кўникмаларини 
мустаҳкамлаш, уларни солиқ сиёсатини янада эркинлаштириш борасидаги ислоҳотлар 
мазмун-моҳиятидан доимий хабардор қилиб бориш мақсадида ташкил этилган.
Кўрик-танловда Ўзбекистон Миллий университетининг «Ўзбекистон ёшлари», Тошкент 
давлат иқтисодиёт университетининг «Солиқ хизмати —фаровонлик зийнати», Тошкент 
давлат аграр университетининг «Агроислоҳотчи», Солиқ академиясининг «Интеллектуал 
ёшлар», Тошкент молия институтининг «Солиқ билимдонлари», Тошкент темир йўл 
транспорти муҳандислари институтининг «Афросиёб», Тошкент тўқимачилик ва енгил 
саноат институтининг «Дизайн», Тошкент ирригация ва мелиорация институтининг 
«Тадбиркор ирригатор» жамоалари ўзларининг солиқ ҳақидаги билимларини турли 
саҳна кўринишлари орқали намойиш этишди.
Жамоаларнинг чиқишлари 5 та шарт бўйича ҳакамлар ҳайъати томонидан баҳоланди. 
Бунда уларнинг мамлакатимизда шакллантирилган қулай ишбилармонлик муҳити, 
кичик бизнес ва хусусий тадбиркорлик субъектлари учун яратилган шарт-шароит, солиқ 
имтиёзлари ва преференциялари, истеъмолчилар ҳуқуқлари кафолатлари хусусидаги 
билимлари асосий мезон бўлди. 
Тадбир якунига кўра, «Агроислоҳотчи» жамоаси ғолиб бўлди. «Интеллектуал ёшлар» 
иккинчи ва «Солиқ билимдонлари» жамоаси фахрли учинчи ўринни эгаллади.

Давлат солиқ қўмитаси Ахборот хизмати.

Қишлоқ хўжалиги тараққиётини замонавий техника воситаларисиз тасаввур этиб бўлмайди. 
Модомики, «Ўзқишлоқхўжаликмашлизинг» акциядорлик лизинг компаниясининг 2001-
2014 йиллар давомида мамлакатимиз қишлоқ хўжалигига жами қиймати 1 трлн. 400 млрд. 
сўмдан зиёд бўлган 57 минг 400 донадан ортиқ техника етказиб бергани тармоқ ривожида 
муҳим аҳамият касб этаётир. 
«Фермер хўжаликларини техника билан арзон ва қулай шартлар асосида таъминлаш, 
хизмат кўрсатиш сифатини такомиллаштириш масалалари, тажриба, амалиёт ва 
муаммолар» мавзуидаги матбуот анжуманида тилга олинган ушбу рақамлар журналистларни 
эътиборсиз қолдирмади.
Айни пайтда республикамизда фаолият кўрсатаётган кўплаб фермер хўжаликлари, 
МТПлар, «Агротехсервис» ва «Ўздонмаҳсулот» компаниялари, «Ўзпахтасаноат» уюшмаси 
ва «Қишлоқхўжаликкимё» АЖ тизимидаги корхоналар лизинг компаниясининг асосий 
мижозлари саналади.
«Тошкент қишлоқ хўжалик техникаси заводи» томонидан  Жанубий Кореянинг «ЛС-Мтрон» 
компанияси билан ҳамкорлик  ўрнатилиб,  фермерларимиз учун энг зарур бўлган ТТZ-
1000HC русумли чопиқ тракторлари, «Агромаш саноат инвест» корхонаси томонидан  100 от 
кучига эга бўлган «LS PLUS» русумли ҳайдов ҳамда «G38» русумли мини тракторлари ишлаб 
чиқарилаётганлиги, «Агрегат-Агротех» корхонаси орқали Франциянинг «КЮН» фирмаси 
билан ҳамкорликда GMD-280 HD  русумли дискли ем-хашак ўриш, «Easyspread» русумли 
органик ўғит сочиш агрегатлари, «Planter 3M» дон экиш ҳамда  «MC-90S Twin» русумли 
макка ўриш техникаларини ишлаб чиқаришга киришилгани тармоқ ривожига алоҳида 
эътибор қаратилаётганидан далолатдир.
Чирчиқда Германиянинг «Лемкен» фирмаси билан ҳамкорликда «Evropal» русумли 2,3,4 
ва 5 корпусли омочлар, «Saphir» механик дон экиш сеялкаси, «Rubin 9/300» дискли борона 
ва «Karat 9/300» русумли тупроққа интенсив ишлов бериш культиватори тайёрланаёттгани 
ҳам анжуманда мамнуният билан тилга олинди. Бундан ташқари, боғдорчилик соҳасидаги 
фермер хўжаликларининг мини тракторлар ва кимёвий ишлов берувчи агрегатларга бўлган 
талабини қондириш, чорвачилик йўналишида ем-хашак ва озуқа ўриш комбайнларини ҳам 
лизинг асосида етказиб беришга алоҳида эътибор қаратилаётгани таъкидланди.

Рисолат МАДИЕВА.

«Ўзбекистон почтаси» акциядорлик жамияти Фарғона филиали вилоят аҳолисига 
хизмат кўрсатиш сифати ва салмоғини оширмоқда. Бугунги кунда 1422 нафар ходим 
фаолият кўрсатаётган филиал 302800 нафардан зиёд пенсионерга нафақа пулларини ўз 
вақтида етказишга ҳаракат қиляпти.
Эътиборли томони шундаки, Кексаларни эъзозлаш йили муносабати билан тизимда 
меҳнат қилиб, бугун қарилик гаштини сураётган 60 нафар фахрийга почта тарихига оид 
рангли альбом китоблари совға қилинди. Филиал жамоаси томонидан хизмат турларини 
янада кенгайтириш мақсадида коммунал тўловларнинг барча турлари чекловсиз 
қабул қилинмоқда. Хатлар, телеграммалар, жўнатмалар, пайнет, нусха кўчириш, 
курьерлик хизмати, конверт, марка сотиш топшириқлари ҳам мунтазам бажариляпти. 
Қўлга киритилаётган ютуқларда Яйпан, Бешариқ, Водил, Олтиариқ, Бағдод, Риштон, 
Қўқон, Қорақушчи, Учкўприк, Тошлоқ, Навбаҳор, Янгиқўрғон почта алоқа тармоқлари  
ходимларининг қўшаётган улуши каттадир. Мурод Исмоилов, Боқибой Кўпайсинов, 
Дилшод Тошпўлатов, Туробжон Акрамов, Зулфия Баракабоева сингари хабарчиларнинг 
беминнат хизматидан аҳоли мамнун.
— Айни пайтда ходимларимиз шаҳар ва туманларда 48 та «Дамас» ва «Тико» каби 
автотранспорт воситалари орқали хизмат кўрсатишмоқда, — дейди филиал директори 
Муродилла Маҳмудов. — Яқинда нишонланган касб байрамимиз арафасида яна 4 та 
янги «Дамас» автотранспорти харид қилинди. Пенсия ва нафақалар тўлови ҳисоб-
китоби бўйича автоматлаштирилган тизимга 19 та шаҳар ва туман почта алоқалари улаб 
бўлинди. Сўнгги русумдаги компьютерлар сони 330 тага етказилди.

Муҳаммаджон МАҲМУДОВ.

«Агроислоҳотчи» — биринчи

Лизинг: қулай ва арзон

Касб байрамига тўртта «Дамас»

РЕКЛАМА

Азиз тадбиркорлар! Корхонангизда ишлаб чиқарилаётган маҳаллий ёки импорт маҳсулотларга мувофиқлик сертификати олишингизда мар-
казимиз мутахассислари Сизларга доимо кўмакчидир.

Корхонангизда Халқаро ISO 9001 – «Сифатни бошқариш тизими»ни жорий этишингизда ҳам малакали мутахассисларимиз, эксперт-ауди-
торларимиз Сиздан ўз  маслаҳат ва ёрдамларини аяшмайди. 

Шунингдек, хонадонингиз, корхонангизда мавжуд бўлган ўлчов воситаларини давлат қиёсловидан тез ва сифатли ўтказиш учун бизга му-
рожаат қилишингиз мумкин.  

Азиз тадбиркорлар, қадрли истеъмолчилар!
Сиз «Бекобод синов ва сертификатлаштириш маркази» Давлат корхонасининг (+ 99870) 913-31-74 рақамли «ишонч телефони»га қўнғироқ 

қилишингиз ёки bekobodssm.uz веб-сайтимиз орқали ўзингизни қизиқтирган саволларга жавоб олишингиз мумкин. Сизнинг мурожаатингиз 
марказимиз мутахассислари томонидан беэътибор қолмайди. Чунки биз Сизнинг хизматингиздамиз!

Манзилимиз: Бекобод шаҳри, Хотира кўчаси, 116-уй.
Телефонларимиз: +99870 913-32-11, факс: 913-31-74.

e-mail: bekobodssm@rssm.uz
«Бекобод синов ва сертификатлаштириш маркази» Давлат корхонаси.

БИЗ СИЗГА ҲАМКОР ВА МАДАДКОРМИЗ!
«Бекобод синов ва сертификатлаштириш маркази» Давлат корхонаси мамлакатимиз, хусусан, Тошкент 

вилоятида фаолият кўрсатаётган тадбиркорлик субъектлари учун янги қулайликлар яратиш, рақобатбардош, 
сифатли маҳсулот ишлаб чиқариш, уларнинг экспорти ҳажмини оширишда товар ишлаб чиқарувчилар ва 

тадбиркорларга  яқиндан ёрдам беради.

ЭЪЛОН

ТАРАҚҚИЁТ ВА ФАРОВОНЛИККА 
ЙЎНАЛТИРИЛАЁТГАН САРМОЯЛАР

Бугунги кунда иқтисодиётимиз таянчига айланган кичик бизнес ва хусусий 
тадбиркорликни янада тараққий эттириш кўп жиҳатдан банк-молия тизимига боғлиқдир. 
Хусусан, молия бозорида етакчи муассасалардан бири бўлган «Асака» давлат-
акциядорлик тижорат банки томонидан хизмат ва ишлаб чиқариш соҳаларида хусусий 
секторнинг салмоғини ошириш бўйича муайян изланишлар олиб борилмоқда

Банк томонидан тадбир-
корликни ривожлантириш 
мақсадларига йўналтирила-
ётган кредит маблағлари ҳа-
жми йилдан-йилга ортмоқда. 
Бу эса ўзининг кутилган на-
тижаларини бераётир. 

Жумладан, Самарқанд 
вилоятида ўз молиявий 
мавқеини сақлаб келаётган 
«Асака» давлат-акциядор-
лик тижорат банки филиа-
ли мижозларга барча тур-
даги хизматларни тақдим 
этмоқда. Банк филиали 
иқтисодиётнинг барча тар-
моқларини, шунинг баро-
барида  кичик бизнес ва 
хусусий тадбиркорликни қўл-
лаб-қувватлашга алоҳида 
эътибор қаратмоқда. 2015 
йил биринчи чораги даво-
мида «Асака» банк вилоят 
филиали томонидан хусу-
сий секторни қўллаб-қувват-
лаш учун 7,0 млрд. сўмдан 
зиёд миқдорда кредит ма-
блағлари йўналтирилгани 
фикримизга далилдир. Бу 
маблағлар вилоятда ишлаб 
чиқариш, сервис ва хизмат 
кўрсатиш кўламини кенгай-
тириш, демакки, ҳудуд иқти-
содиёти ва аҳоли турмуш 
сифатини юксалтиришга 
хизмат қилаётгани шубҳа-
сиз.

Банк кредит портфели 
ҳажми 2015 йил 1 апрель 
ҳолатига 127,7 млрд. сўмни 
ташкил этди. Кредит қўйил-
маларининг асосий қисми 
узоқ муддатлидир.

Юртбошимизнинг 2009 
йил 26 январдаги «Озиқ-
овқат маҳсулотлари ишлаб 
чиқаришни кенгайтириш ва 
ички бозорни тўлдириш юза-
сидан қўшимча чора-тад-
бирлар тўғрисида»ги қарори 
талаблари доирасида банк 
томонидан 2015 йил би-
ринчи чораги давомида 1,6 
млрд. сўмлик кредит ажра-
тилди. Президентимизнинг 
«Маҳаллий ноозиқ-овқат 
истеъмол товарлари ишлаб 
чиқариш кенгайтирилишини 
рағбатлантириш борасида-
ги қўшимча чора-тадбирлар 
тўғрисида»ги қарори ижроси 
юзасидан берилган сармо-
ялар эса 4,5 млрд. сўмдан 
ошди. Натижада маҳал-
лий истеъмол товарларини 
ишлаб чиқариш борасида 
ижобий ўзгаришларга эри-
шилди. 

Вилоятда тадбиркор-
лик, хусусан, кичик бизнес 
субъектлари сони мунтазам 
равишда ортиб бормоқда. 
Жаҳон тажрибасидан маъ-
лумки, янги ташкил этилган 
тадбиркорлик субъектлари-
нинг оёққа туриб олиши осон 
кечмайди. Бундай паллада 
уларни изчил равишда қўл-
лаб-қувватламоқ, тасарру-
фидаги бошланғич капитал 
манбаларини кўпайтиришга 
фаол кўмаклашмоқ даркор. 
Жумладан, «Асака» банк-
нинг узоқ муддатли, имтиёз-
ли шартлардаги кредитлари 
ҳам тадбиркорлар учун қўл 
келмоқда.

2013-2016 йилларда ҳу-
дудларни иқтисодий риво-
жлантириш дастури асосида 
банк филиали томонидан 
Жомбой туманидаги «Амин 
Инвест Интернэшнл» қўшма 
корхонасига трикотаж маҳ-
сулотларини ишлаб чиқа-
риш учун кредит маблағлари 
ажратилди. Пировардида кў-

плаб янги иш ўринлари яра-
тилиб, қишлоқ ёшлари, ай-
ниқса, тумандаги касб-ҳунар 
коллежлари битирувчилари 
иш билан таъминланди.

Банк филиали томо-
нидан 2015 йил давомида 
кичик бизнес ва хусусий 
тадбиркорликни ривожлан-
тириш учун жами 43,0 млрд. 
сўм миқдорида сармоя 
ажратилиши режалашти-
рилган, шу жумладан, хиз-
мат кўрсатиш ва сервис 
соҳасини кенгайтириш учун 
6,6 млрд. сўм, аёллар тад-
биркорлигини  ташкил этиш 
ва ривожлантириш учун 6,5 
млрд. сўм, озиқ-овқат ва но-
озиқ овқат ишлаб чиқарувчи 
тадбиркорлик субъектлари-
ни қўллаб-қувватлаш учун 
27,8 млрд. сўм миқдорида 
кредитлар ажратилиши ре-
жалаштирилган. Шунингдек, 
жорий йилда тадбиркорлар-
га 2,7 млрд. сўм миқдорида 
микрокредитлар ажрати-
лади. Бу соҳадаги ишлар 
кўлами анча кенг ҳамда сал-
моқли. Мижозлар манфаати 
банк ходимлари учун доимо 
устувор ва асосий ўринни 
эгаллайди. Қуйида бунинг 
исботи сифатида бир неча 
тадбиркор  фикрларини кел-
тирмоқчимиз. 

Баҳодир ЛУТФУЛЛАЕВ,
«Тонг» масъулияти 
чекланган жамияти 
раҳбари: 
— Корхонамиз полигра-

фия маҳсулотлари ишлаб 
чиқаришга ихтисослашган. 
Сифатли ва рақобатбардош  
маҳсулотлар тайёрлашимиз-
да «Асака» банкнинг ҳисса-
си катта бўлмоқда.

Ушбу соҳада иш бошлаб, 
уни ривожлантириш учун 
тажрибамиз етарли бўлга-
ни билан олдимизга қўй-
ган режаларимизни амалга 
ошириш учун сармоя етар-
ли эмас эди. Замонавий 
ускуналар олиш мақсадида 
«Асака» банкига мурожа-
ат этдик. Банк ходимлари 
бизнинг бизнес-режамизни 
қисқа муддатларда кўриб 
чиқиб,  лизинг битимини туз-
дилар. Банкнинг молиявий 
кўмаги ҳисобига замонавий 
ускуналар олдик ва ишлаб 
чиқариш ҳажмини икки бара-
вар оширдик. Ҳозирги кунда 
жаҳон стандартлари тала-
бига мос полиграфия маҳ-
сулотлари ишлаб чиқариб, 
истеъмолчиларга етказиб 
беряпмиз. Молиявий кўмак 
ҳисобига 8 та янги иш ўрни 
яратилди. Янги жойларга 
асосан касб-ҳунар коллеж-

лари битирувчилари қабул 
қилинди. 

Эътибор ва кўмак та-
раққиёт сари етаклайди. Шу 
маънода «Асака» банк жа-
моасининг молиявий хизма-
тидан, мижозларга самимий 
муносабати ҳамда фойдали 
маслаҳатларидан миннат-
дормиз. Бундан кейин ҳам 
ушбу молия муассасаси би-
лан яқин ҳамкорлик қилиб, 
янги-янги истиқболли лой-
иҳаларни рўёбга чиқариш 
ниятидамиз.

Равшан ИСЛАМОВ, 
«SHAXINA SABINA 
OTABEK» масъулияти 
чекланган жамияти 
раҳбари: 
— «Асака» банк томо-

нидан ажратилган кредит 
маблағлари жамиятимизни 
кўп тармоқли хўжаликка ай-
лантириш имконини берди. 
Ушбу кредитлар эвазига 
15 бош қорамол олдик. Қў-
шимча 5 та янги иш ўрни 
яратилди. Бугунга келиб 
жамиятимиз қарамоғидаги  
қорамоллар сони 25 бош-
га етди. Зеро хўжалигимиз 
моддий ва молиявий барқа-
рорлик йўлидан дадил бора-
япти. Жорий йилнинг ўтган 
даври мобайнида 8,8 минг 
литр сут, 4,2 минг килограмм 
гўшт маҳсулотлари етишти-
риб, халқимиз дастурхонига 
етказдик.

Ўтган қисқа фурсат ичи-
да «Асака» банк ва жамия-
тимиз ўртасидаги ҳамкорлик 
алоқалари жиддий синовдан 
ўтди. Ўртамизда ишонч юза-
га келди. Хўжалигимиз  банк 
сармоялари шарофатидан 
иқтисодий барқарор бўлаёт-
ган экан, ўзаро манфаатли 
ҳамкорлик бундан кейин ҳам 
самарали давом этишига 
астойдил умид боғлаймиз.

Азамат САФОЕВ,
«Samarkand Aziya Stroy 
Fortunа» масъулияти 
чекланган жамияти 
раҳбари: 
— Банк билан молиявий 

ҳамкорликка бел боғлар 
эканмиз, кўзлаган режала-
римиз тез рўёбга чиқишига 
ишонган эдик. Чунки «Аса-
ка» банк  республикамиз-
даги энг ишончли ва етакчи 
банклардан бири бўлиб, 
бизга ўхшаш тадбиркорлар-
га яқиндан молиявий ёрдам 
кўрсатмоқда, халқимиз ҳа-
ёти янада фаровон бўли-
шига ўз ҳиссасини қўшишга 
интилган ташаббускорларни 
ҳар томонлама қўллаб-қув-
ватламоқда.

Банк кредити ҳисобига 
замонавий ускуналар со-
тиб олдик ва юқори сифат-
ли қурилиш маҳсулотлари 
ишлаб чиқаришни йўлга қўй-
дик. Корхонамиз томонидан 
ишлаб чиқарилаётган қури-
лиш маҳсулотлари истеъ-
молчиларнинг эътирофига 
сазовор бўлмоқда. Банк то-
монидан ажратилган кредит 
ҳисобига 4 нафар янги иш 
ўринлари яратилди. Ушбу 
янги иш ўринларига Са-
марқанд шаҳридаги касб-ҳу-
нар коллежлари битирувчи-
ларини қабул қилдик.  

Тадбиркорлик ҳаракати 
туфайли юртимиз яшна-
моқда, иқтисодий қудрати 
ортиб, халқимиз ҳур ва фа-
ровон ҳаёт кечирмоқда. Бун-
дай олижаноб саъй-ҳаракат-
ларга барча тадбиркорлар 
қатори мен ҳам самарали 
улуш қўшаётганимдан хур-
сандман. Бу борада «Асака» 
банкнинг молиявий кўмаги 
қанот бўлмоқда. 

Одил КАРИМОВ,
«MOBILINE DIAMOND» 
масъулияти чекланган 
жамияти раҳбари:
— Бугунги кунда банклар 

тадбиркорлар билан на-
фақат мижоз, балки яқин 
ҳамкор, ҳаммаслак ва ма-
дадкор сифатида  ҳам му-
стаҳкам алоқа боғлаган. 
Ўз бизнесини йўлга қўйиш 
истагида бўлган ишбилар-
монларга биринчи навбатда 
банклар ёрдам қўлини чўз-
моқда. 

Ўз фаолиятим мисолида 
айтадиган бўлсам, юртимиз 
мустақилликка эришгани-
дан кейин яхши ниятлар 
билан қурилиш маҳсулотла-
ри ишлаб чиқаришни йўлга 
қўйишга киришдик. Шу мақ-
садда вилоятимизда кўзга 
кўринган, нуфузли банклар-
дан бири бўлган – «Асака» 
банкнинг филиалига муро-
жаат қилдик. Банк маъму-
рияти тез фурсатда зарур 
кредит маблағини ажратиб 
берди. Шунинг ҳисобига за-
монавий, тежамкор, электр 
энергияси сарфи кам бўлган 
ускуналар  харид қилдик. На-
тижада юқори сифатли қури-
лиш материаллари ишлаб 
чиқаришга ва янги иш ўрин-
лари барпо этишга эришдик. 

Келгусида фаолиятимиз-
ни янада кенгайтиришни 
ният қилиб турибмиз. Албат-
та, бу борада «Асака» банк 
бизнинг яқин ва ишончли 
ҳамкоримиз, доимий мадад-
коримиз бўлиб қолаверади.

Фахриддин НУРАЛИЕВ.

Қадрли тадбиркорлар! Сиз корхонангизда ишлаб чиқарилаётган маҳаллий ёки импорт маҳсулотларга мувофиқлик сертификати олмоқчими-
сиз? Марҳамат, бу борада марказимиз мутахассислари Сизларга яқин кўмакдошдир.

Маҳсулотингиз ички ва ташқи бозорда харидоргир бўлиши учун корхонангизда Халқаро ISO 9001, ISO 14000, ISO 22000, ISO 18001 стан-
дартларини жорий этмоқчимисиз? Унда ҳам марказимизнинг малакали мутахассислари, эксперт-аудиторлари  Сизга  яқин  маслаҳатгўй ва 
ёрдамчидир. 

Корхонангиз ёки хонадонингизда мавжуд бўлган ўлчов воситаларини давлат қиёсловидан ўтказиш учун ҳам мутахассисларимизга муро-
жаат қилишингиз мумкин.  

Муҳтарам  тадбиркорлар, азиз истеъмолчилар!
Сиз «Бухоро синов ва сертификатлаштириш маркази» Давлат корхонасининг (+ 99865) 225-14-77 рақамли «ишонч телефони»га қўнғироқ 

қилиб, ўзингизни қизиқтирган саволлар ёки айрим муаммолар юзасидан маслаҳат олишингиз мумкин. Сизларнинг барча мурожаатларингиз 
мутахассисларимизнинг назаридан қолмайди. Чунки биз Сизнинг хизматингиздамиз!

Манзилимиз: Бухоро шаҳри, Саноатчилар кўчаси, 1/2-уй.
Телефонларимиз: +998 65 225-14-77, факс: 150-14-77.

e-mail:  buxssm@mail.ru
«Бухоро синов ва сертификатлаштириш маркази» Давлат корхонаси.

ТАДБИРКОРГА ЯҚИН ЁРДАМЧИМИЗ!
«Бухоро синов ва сертификатлаштириш маркази» Давлат корхонаси тадбиркорлик субъектлари учун янги қулайликлар 

яратиш, рақобатбардош, дунё стандарти талаблари даражасида маҳсулотлар тайёрлаш, уларнинг экспорти ҳажмини 
кўпайтиришда тадбиркорлар, фермер хўжаликларига  яқиндан ёрдам беради.   

ЭЪЛОН

РЕКЛАМА ЎРНИДА


